
Lehen Hezkuntza. Erdi Zikloa.

( Proiektuaren aurkezpen zirriborroa.)

TXANELA PROIEKTUA. LEHEN HEZKUNTZA. ERDI ZIKLOA.

PROIEKTUAREN AURKEZPENA

0. SARRERA.
Ikastolen Elkarteak eta Elkarlanean argitaletxeek, beren proposamen curricularren eta materialen etengabeko berrikusketa eta eguneratze ekimenean kokatzen da Lehen Hezkuntzako TXANELA proiektua.

Azken urteotan AXELKO, OTSOKO eta BELEKO lehen hezkuntzako proposamenekin lanean edo/eta harremanetan ihardun duten profesionalekin kontraste lana burutu eta azken ikerketa pedagogikoetatik ateratako hainbat ondorio aztertu eta esperimentatu ondoren buruturiko lana da beraz orriotan aurkezten den proiektua.

Lehen Hezkuntza da derrigorrezko eskolatzeari hasiera ematen dion etapa. Sei  eta hamabi urte bitarteko ikasleak eskolatzen ditu eta  etapa luzea da. Etapa honetan zehar haurren bilakaera etengabearen ondorioz hauen ezaugarriak ere aldatuz doaz garapenaren bidean. Bilakaera honen garai desberdinei dagokien trataera eman asmoz, etapa hiru ziklotan banatzen da, ziklo bakoitzeko haurren  beharrak erantzuteko xedearekin.   

Bestetik, Lehen Hezkuntzan sartzen diren ikasle gehienak Haur Hezkuntzan ibiliak dira,  aurreko etapa horretan hainbat gaitasun landu dituztelarik: adimenarenak, nortasunaren ezaugarriak, gorputzaren ahalmenak, gizarteratzearen eta harremanen hastapenak.  Honen ondorioz, Lehen Hezkuntzaren Lehen zikloak, bi etapen arteko zubi izan behar du. Haurrek orain arte emandako eta hemendik aurrera emango duten ibilbideak lotuko dituen zubia. Etapako Erdi eta goi zikloek ere, Derrigorrezko Bigarren Hezkuntzari era egokienean aurre egiteko oinarriak finkatuko dituztelarik. Ikuspuntu honetatik abiatuaz, ondorengo orrialdeetan Lehen Hezkuntzako Erdi Zikloari zuzenduriko TXANELA proiektuaren ezaugarri nagusiak aurkezten dira. 

1. EZAUGARRIAK

Txanela proiektua derrigorrezko lehen hezkuntzako ikas materiala da. Haur Hezkuntzan Urtxintxa proiektuarekin hasitako ibilbidearen jarraipen modura aurkezten den proiektu honek, bi etapen arteko zubi lana batetik eta Lehen Hezkuntzaren oinarriak finkatzen laguntzearena bestetik ditu helburu. Lehen Hezkuntza etapa zabala den heinean (6-12urte), eta ziklo bakoitzak bere zeregina duenez hezkuntza prozesuan, hauen arteko eta beste etapekiko loturak  zainduaz curriculum eskaintza koherente, bateratu eta egokia eskaintzeko asmotan sortua.

Lehen Hezkuntzako proiektuak, TXANELA proiektuak alegia,  Haur Hezkuntzako URTXINTXA proiektuak biltzen dituen  hainbat ezaugarri gordeaz, haurren garapena sustatzeko elementu berriak ere eskaintzen ditu.

TXANELA PROIEKTUAK, besteak beste, honoko ezaugarriak lituzke:

A)HAURRA  BERE OSOTASUNEAN HARTZEN DUEN PROIEKTUA.

· Gaitasunen garapenean oinarrituta. Pertsonaren gaitasun orokorren ( gaitasun kognitiboak, oreka pertsonalezkoak, motoreak, komunikatiboak eta gizarteratzekoak) garapena lehenetsi egiten du proiektuak, horiek baitira haurraren garapen orekatuaren eta ezagutzaren jabetzearen oinarriak. Gaitasunak era globalizatuan jasotzen dira eduki-moten aldibereko lanketa bermatuz.

· Ikaskuntza esanguratsua eta ikasle aktiboaren bila. Haurraren etengabeko motibazioa  bultzatuaz. Harraren bizipenean, esperientzian eta jardunean txertatutako ikas-prozesua, haurra gatazka kognitiboen aurrean jarri eta ikaskuntzaren eraikuntza autonomoa eta konpartitua bultzatuz. Ezaugarri honi erantzuteko, ikasleak berak bere ikasketak erregulatu ditzan hainbat estrategia lantzen direlarik.

· Aniztasuna errespetatzen duena. Haurren garapen prozesu indibidualak errespetatzeko eta aberastasun iturri bezala tratatzeko, ikasmaterial irekia, egokitzapenak errazteko pentsatua, euskarri desberdinetan hainbat zailtasun-mailetako proposamenak eskainiz, jarduera, eduki edo helburuen aukeraketa edo aldaketak egiteko bideak erraztuz eta berdinen eta desberdinen arteko interakzioak deskribatuz, metodologiazko gogoetak eginez. Horretarako taldekatze malgua eta aldakorrak proposatzen dira, ikasleen arteko interakzioa (tutoretza, kolaborazioa, kontrastea...) bultzatuz.

Haurrak bere arrazonamenduetan eta prozesuetan entzuteko, iritziak kontrastatzeko, erabakiak hartzeko prozesuak deskribatzen dira. Erantzun eta prozesu anitzen onarpena eta etengabeko ekar jartzea bultzatzen da TXANELA proiektutik, aipatu prozesuon garrantzia azpimarratuz. 
· Balio eta jarreren hezkuntzarekin konprometitua. Balioak, trebetasun sozialak, jarrerak eta zehar lerroak esplizitoki lantzen direlarik. Ikasleen prestakuntza integrala baloratzen du proiektuak, unibertsalak eta funtsezkoak diren printzipioen hezkuntzari (eskubideen berdintasuna, lagunkidetasuna, justizia, osasunaren balorazioa, askatasuna) arreta berezia, sistematikoa eta kontzientea ematen diona. Honela unitateen sekuentzia tematikoan zehar, ikuspuntu hau integratu egiten da, baita zenbait proposamen berezi aurkeztu ere. Haurren eta besteen bizitzan gerta daitezkeen arazo dun egoerak behatu, interpretatu, eztabaidatu eta irtenbideak bilatzeko aukerak  ere eskaintzen dira. 

B) Euskal HERRI OSORAKO EGINA

· Jatorriz euskaldun nahiz erdaldun diren haurrak euskaraz eta curriculum bateratuan hezteko proposamena. Curriculum komun baten barruan, betiere, hizkuntzarekiko abiapuntuak kontuan hartzen dira eta proposamen didaktiko bereizi batez erantzuten zaie.

· Curriculumaren euskal dimentsioari garrantzia ematen diona. Euskal kultur ondarea gorde eta luzatzeko konpromezua gure gain dugula, euskal kulturaren elementu bereziak sistematikoki landu eta esplizituki adierazten dira ikas materialetan. Haurrak bere inguruko agerpen kulturalekiko interesa eta errespetuzko jarrera garatu dezan, interesgune eta testuingurura ekarrita, tradiziozko abestiak, olerkiak, esaera zaharrak, euskal artistek egindako hainbat lan plastiko eta musikalak, egungo literaturaren eta tradiziozko literaturaren adierazleak, musika, dantza, festak, kirola, mitologia... eskaintzen dira. Ikasmaila bakoitzeko edukien koadroan eta unitate guztietan, curriculumaren euskal dimentsioarekin zerikusia duten proposamenak nabarmentzen dira.

· Herrialde guztietako erreferentziak jasotzen dituena. Herrialde guztietako ikasleek ulertu eta identifikatzeko moduko proposamena, erreferente ezberdinak kontenplatuz, eta euskara batuan idatzita izan arren, euskalkien ulermen eta errespetua pizteko proposamenak txertatuz. 

· Euskalduntasunetik abiatuz, kultura unibertsalerako bidea egiten duena. 

Gure garaiko ezaugarri nagusi bat mundu zabalean bizi garenon  arteko bata bestearekiko lotura da. Gaur egungo gizartearen bizitzeko erreferentzia-esparrua gizadi osora zabaltzen da. TXANELA proiektuak euskaldun izaera abiapuntu izanik, kultura unibertsalaren aniztasunaren eta aberastasunaren partaide egin nahi ditu ikasleak.  Gure munduko erreferentzia kulturalak proposamenean etengabe txertatzen dira eta ELEANITZ proiektuaren barruan, hizkuntzen trataera integratua ahalbideratzen da. 

C) DISEINU BATERATU ETA ERAGINKORRA.

· Derrigorrezko Hezkuntzarako curriculum deskribapen bateratua.

Etapa eta zikloen ezaugarriak  kontutan harturik, eta berezitasunak errespetatuaz euren arteko loturak eta uztarketak eginez curriculum bateratu eta koherentea. 

· Hezkuntza asmoen esplizitatzailea. Deskribapen pedagogiko zabal eta sakona egiten da, etapako helburu orokorretatik jarduera zehatzetarainoko bidea zehazki esplizitatzen delarik, informazio horren babespean irakasleak bere erabakiak hartzeko gaitu nahian. 

· Irakaslegoaren berrikuntza eta formazioaren bultzatzailea. Irakaskuntza-ikaskuntza prozesuen ikuspegi eraikitzailearen hainbat alderdi etengabe deskribatuz irakaslearen berrikuntza eta prestakuntzan saiatzen den materiala. Eskaintzen diren euskarriez gain, formazio zuzeneko saioak garatzen direlarik.

· Eduki desberdinen lanketarako euskarri askotarikoak integratzen dituen proiektua. 

(Ikus ikas materialen aurkezpena).

2. LEHEN HEZKUNTZAKO ERDI ZIKLOKO IKASMATERIALEN AURKEZPENA.

· Ikasmaterialen deskribapena.

Hezkuntza eduki desberdinak (kontzeptuzkoak, prozedurazkoak eta jarrerazkoak) kontutan harturik, bakoitzari hein egokienean egokitu nahirik, euskarri askotarikoak era integratuan aurkezten dituen proiektua da. Euskarrien erabilera gidatua, sekuentzia tematikoan zehar agertzen diren era desberdinetako edukiak, dagozkien baliabide metodologiekin ustiatzeko aukera integratua eskaintzen delarik.

Ikasmaila bakoitzeko honoko baliabideak eskaintzen ditu TXANELA proiektuak: 

Ikaslearen liburua. Irakaslearen gidarekin batera, ikasturte bateko materialaren oinarria dugu honokoa. 7 unitate didaktikoz –bakoitza liburuxka bat delarik- osaturiko ikaslearen liburua litzateke. Denboralizazioari dagokionez, lehen hiru unitateak lehen hiru hilabetean landuko lirateke Gabonetako aipamenarekin trimestrea bukatuaz. Hurrengo lau unitateak, urteko egutegiaren arabera bigarren eta hirugarren trimestrean banatuko lirateke. Azken unitatea, zazpigarrena alegia, aurreko guztietan landutakoaren sintesi moduko unitatea izango delarik.

Unitate hauekin batera, ikasleak beste liburuxka jasoko du: MATERIAL OSAGARRIArena. Bertan, unitate desberdinetan proposatzen diren hainbat proiektu gauzatu ahal izateko paperezko txantiloi eta ereduak jasoko ditu (plastikako proposamena lantzeko, piramidearen garapena ondoren eraikitzeko...).

Unitate didaktikoaren ardatza diren liburuxken bidez, haurrek zikloa zeharkatuko duen istorio edo abenturaren haria jarraitu ahal izango dute eta nagusiki euskarri honetatik abiatuko dira beste euskarriak lantzera, bertan hainbat ikono erabiliz proposatzen baita ibilbidea. 

Unitate didaktiko hauen sarrera KOMIKI bat izan ohi da. Komikiaren protagonistak erdi zikloko bi haur, Xabier eta bere lagun txinatarra Mei Li, Maider, Xabierren arreba zaharragoa, Kleo zientzia emakumea, Martin artezale eta idazlea eta euren katu Xarpa eta etxeko antzara, Morgan. Pertsonaia hauek biziko dituzten gora beherek, gai eta arazo desberdinen aurrean kokatu gaituzte eta aipatu gaiak izango dira unitate didaktikoen muina.  

Unitateen lanketa AZALAREN (0.orr) taldeko behaketatik abiatzen da. (ikus unitatearen egitura koadroa) Une honetan haurrak landuko dutenaren inguruko hipotesiak jaulkiko dituzte, liburuxkaren barruan etor daitekeena aurrikusten saiatuaz. Une honetan, baita bestea askotan ere, TOUGH-en hizkuntza funtzioak aktibatzen dira, ahozko elkarrizketa bideratzeko. Ondoren, Komikiak (4. eta 5. orr) kokatuko du unitatean landuko den gaia. Hau, hasierako jardueren multzoaren barruan MOTIBAZIO jarduera nagusia bilakatzen delarik.  Hizkuntzari dagokionez dituen birtualitateez gain, haurrak gaiaren inguruan zentratzeko eta motibazioa pizteko balio duen elementua da testu hau. 

Behin gaian kokatu ondoren, eta HASIERAKO unearen barruan baita ere,  haurren aurre ezagutzak (6. orr) aktibatzeko jarduerak lantzen dira. Ondoren ikasitakoaren funtzionaltasuna Proiektu (7. orr) jakin batean isla dadin proposatzen delarik. Lehen une honetan txertatzen den azken jarduera  ikasnorabidea da (8. eta 9. orr). Hau da, unitate didaktikoaren sekuentzia tematikoan zehar eta blokez bloke zehazturik, arlo desberdinetan landuko diren edukien azalpena. Tresna honen xedea, haurrari ikasketa prozesuaren une desberdinetan lantzen eta ikasten ari denaren kontzientzia hartzea eta horren ondorioz aprendizaiaren auto erregulaziorako laguntza izatea litzateke. Tresna honen ustiaketa, une desberdinetan eta era desberdinetan garatzeko proposamena txertatu da irakasleen gidan.  Lehen ustiaketa, inguruneari dagokion bloke bertikalera mugatzea aholkatzen da, batik bat hirugarren mailako lehen unitateetan. Unitatearen bloke bakoitzaren garapenean berriz, blokearen irakurketa horizontala poliki-poliki egiten hastea aholkatzen da. Eta azkenik, unitatea bukatzerakoan, sintesiko blokea landu aurretik eta baita zenbaitetan ondoren ere, unitatearen ikuspegi orokorra hartzeko asmoz,  irakurketa bertikala nahiz horizontala eginez erabiliko da. Ikasleek tresna ezagutzen duten neurrian, ahozko azalpenak eginez ikasitakoa eta landutakoa adierazteko eta balorazioak egiteko gidoi moduan ere erabil dezakete, bai bloke bakoitzaren bukaeran, baita unitatearen sintesia egiteko garaian ere. 

GARAPENA ( unitate gehienetan 10. orrialdetik, 37. orrialdera) izenez ezagutzen dugu bigarren unea. Izenak adierazten duen bezala, ikasnorabidean aurkezturiko arlo desberdinetako edukiak, sekuentzia tematiko batean antolaturik lantzeari ekiten zaio. GARAPEN une luze honetan, hasieran, bitartean nahiz bukaeran (proiektuaren izaeraren arabera) gauzatuko da baita ere arestian proposatutako proiektua. 

Azkenik TXANELA proiektuan haurren analisi-sintesi gaitasunak landu nahi dira: ikuspegi orokorretatik, xehetasunetara joaz eta baita alderantzizko bidea proposatuaz ere. AMAIERA unea litzateke honokoa (38. orrialdetik aurrera).  Unitate bukaerako orrietan, hilabetean zehar landu eta ikasitakoari buruz hausnarketa-sintesi txiki bat egiteko aukera eskaintzen delarik. Sintesi honetan unitatean zehar landutako eduki garrantzitsuenen inguruko jarduera multzoa eskaintzen da, zeinaren bidez, kontzeptu, prozedura nahiz jarrera jakinak adierazteko aukera irekitzen den ulermen eta ekoizpen tresna anitzak proposatuaz (galdeketak, egia/gezurra motako jarduerak, kontzeptu mapak, argudio eskeak e.a) 

Irakurgaien liburua. Irakurgai hauek guztiak hertsiki loturik daude ikaslearen liburuan lantzen diren gai eta atalekin. Ikaslearen liburuan azaltzen diren ikonoen bidez, irakasleak nahiz ikasleak jakingo du, lan sekuentzia zehatz bakoitzari dagokion irakurgaia zein den. Unitate guztietan, hainbat testu mota daude txertatuta, informazio testuak, argudiozkoak eta ludiko-estetikoak. Honela haurrek ikasturtean zehar tipologia honen inguruko behaketa, hausnarketa eta zenbaitetan ekoizpen lana egingo dutelarik. 

Testu hauek, zenbaitetan haurrek bakarka edo binaka irakurtzeko dira, baina baita talde handian lantzekoak eta irakasleak haurrei  irakur diezazkien badira beste batzuk ere.

Horretaz gain, irakurzaletasuna, ipuin luzea edo bertsio literarioa landu asmoz, TXANELA proiektuak hainbat sailetako ipuinen lanketa iradokitzen du irakaslearen gidaren bidez eta baita zenbaitetan Lan-Koadernoan proposamen txiki bat txertatu ere. Ipuin hauek lantzen den interesgunearen arabera sailkatuak izan dira.

Hizkuntzako lan-koadernoak. Ulermen eta ekoizpen estrategien lanketarako tresna lagungarria dugu Lan-Koadernoa. Testu Pedagogiaren ikuspuntutik testu-eraketan parte hartzen duten aspektu desberdinak sistematizatzeko tresna litzateke. Aniztasunari erantzun nahian, sistematizazio hau CD-romeko proposamenarekin osatuko da, errepikapeneko hainbat ariketa, bertan txertatuko direlarik. Hau da, lan-koadernoko oinarrizko proposamena, aniztasunari erantzuteko asmoz, Cd-romeko aukera malgutasunari esker aberasturik eskaintzen da.

Musikako   CD-ak. Bi material eskaintzen dira. Bata nahiz gelarako, nahiz etxerako balio duen abesti bilduma, “Abestiak” izeneko Cd-an jasoa.  Eta irakasleak musika proposamena aberasteko eta musikako lan-koadernoa ustiatzeko erabiliko duen Cd-a., bigarrena, “Jarduerak” izenez deitua.

Abestien  Cd-an, gaiarekin lotura duten abestiak eskaintzen dira. Hauei dagokienean, Haur Hezkuntzako eskema bera jarraitzen da TXANELA proiektuan, ondorioz unitate guztietan honoko abesti hauek aurkitzen dira:

. Gaiarekin loturiko tradiziozko abestia.

. Jolas abestia.

. Gairekin loturiko beste abestiak (egungoak eta berriak).


. Entzunaldiak (musika desberdinetako entzunaldi gidatuak).

Unitateetan zehar lantzen diren gaiekin lotura hertsia duten abestiez gain, musikako lan-koadernoko hainbat jarduera burutu ahal izateko grabazioak eskaintzen dira. Lengoaia musikalari dagozkion hainbat atalei erantzuten diete grabaziok lan-koadernoak bezalaxe.

Musikako lan-koadernoa. Jardueren Cd-a edo kasetea erabiliz, musikako lan koadernoan, haurrek soinuaren hainbat kualitateren inguruko ariketak eta lengoaia musikalaren jabekuntzaren ingurukoak egingo dituzte. Baita, beste musika tresnez  gain ( haurrek sortutakoak, gorputza), xirularen hastapena  ere landuko dute.Baliabide honi  ikaslearen liburuan dagoen gaiaren abestiaren bidez– hau da unitate globalizatuko gaiaren bidez-  ematen zaio sarrera. Nolanahi ere, Lehen Hezkuntzako hainbat eta hainbat ikastetxeetan arlo hau irakasle espezialistaren esku dagoenez, jarraian datozen jarduerak ez dira nahi eta nahi ez unitate globalizatuarekin lotuak.

Bideoa. Bideoaren bidez,  aho hizkuntzaren ulermenaren lanketa bideratu nahi da. Entzumena eta ulermena  landuko dira euskarri honen bidez,  eta honen aplikazioa, unitateetan zehar egin beharreko hainbat jarduera osatu ahal izateko  informazioa jasotzea litzateke. Bigarren unitatetik aurrera,  guztietan dago bideora jotzeko proposamen bat gutxienez.

Bideoaren egitura, komikian azaltzen diren bidaia eta egoerekin erlazioan antolatu da. Batetik, unitate bakoitzeko  informazioaren beharrari erantzungo dio. Eta bestetik,  bideoa osorik ikusi nahi izanez gero,  kurtso amaieran adibidez, egindako bidaia eta ikusitako hainbat gai,  guztiak bata bestearen atzetik istoriotxo bat osatuaz ikusi ahal izango da. Hemen ere, pertsonaien animazioak eta hitzak  erabiliko dira haurren arreta mantendu ahal izateko eta kontzeptu eta hitz ilunak argitzeko. Narratzailearen  adierazpenak, pertsonaiek etengabe  eginiko iruzkin eta galderen bidez mozten dira haurrei argibideak eman asmoz.

Cd-rom interaktiboa. CD-rom interaktibo honen bidez, besteak beste, haurrak errepikapena eskatzen duten hainbat prozedura lantzeko aukera izango du. Jardueren mailakatzea ere askotarikoa da eta ikasle bakoitzak duen beharretara egokitzeko aukera eskaintzen da. 

Egiturari dagokionez, beste baliabideak bezala, pertsonaien istorioarekin erlazionaturik dago bete betean. 

Matematikako liburua. (Dagoeneko argitaratuta)  

Matematika arloaren xedea, haurrek problemen ebazpenerako gaitasuna garatzea  dela kontutan harturik eta ikuspuntu hori etengabe azpimarratuaz, unitate bakoitzean, aipatu interesguneetan txertaturik,  honoko blokeak lantzen dira: 

. Logikako esperientziak.

. Aritmetikako  esperientziak. 

. Neurria ikertzeko esperientziak.

. Geometriazko eta topologiazko esperientziak. 

. Informazioaren antolamenduari dagozkion esperientziak.

Matematikako lan-koadernoak. (Dagoeneko argitaratuta)  Algoritmoak eta trebetasunak  indartzeko  alde batetik,  eta estrategia orokorrak sendotzeko bestetik, hainbat jolasek osatzen dute lan-koaderno honen muina. 

Matematikako CD-roma. Erdi ziklo osorako prestatutakoen  CD-ROM honetan batetik, matematikako bloke desberdinetako (aritmetika, logika, geometria eta neurria )  hainbat prozeduren errepikapena jolas bidez lantzeko aukera eskainiko da.  Jokoak, lan-koadernoan egingo dituzten ariketen osagarri modura eta haurren behar desberdinak era mailakatuan lantzeko aurkeztuko dira. Jarduera hauek guztiak proiektuaren gidari diren pertsonaien iradokizunez hornitutako eszenatokian integratuko dira.








Erdi zikloko materialak: 






· Erdi zikloko unitate didaktikoak eta bertan lantzen diren interesguneak
	3. MAILA
	4. MAILA (unitateen ordena zehazteke)

	1. U.D.: GURE TXOKO KUTTUNA

Pertsonaien  aurkezpena

Proiektua: Herriaren eta auzoen azterketa eta honen azalpena..
	1.U.D : ESKUALDEA

Norberaren eskualdeko ezaugarrien azterketa.                

Proiektua: Eskualdeari buruzko txostena.

	2. U.D. : EGIPTO: NILO IBAIAREN OPARIA!

Antzinako Egipto.

Proiektua:  Egiptoko Maketa
	U.D. : SEKTOREAK

          *Biztanlegoa:

          *Lanbideak eta sektoreak.

Proiektua: Zehazteke.

	3. U.D. :  URTE ASKOAN, TXAPELA KASKOAN!

Burmuina. Zentzumenak.

Proiektua: Prebentzio kanpaina  antolatu
	3.U.D.:  GIZA GORPUTZA

              *Elikagaiak.


*Liseriketa.


*Iraizpena.


*Odol zirkulazioa.


*Ugalketa/ sexualitatea.

Proiektua: Zehazteke.

	4.U.D. :  “ XANGAI XIAN XI, TXINATARREKIN  EDERKI!” Antzinako eta gaur egungo Txina.Proiektua: Ikuskizun bat antolatu.
	4.U.D. : ANIMALIAK ETA LANDAREAK


*Bizigabeak (harriak eta mineralak).


*Bizidunak:       - Animaliak:




     -Landareak:

Proiektua: Zehazteke.




	5.U.D. : HAIZEA? DANTZAN DABILEN AIREA. 
Proiektua: Airearekin esperimentatzeko laborategia antolatu eta txostena gauzatu.
	 5. U.D. : INDIA

Proiektua: Zehazteke.


	6.U.D. : BIZIDUNAK

Proiektua: Aldizkaria eta erakusketaren antolaketa. 
	6.U.D.: MAIAK

Proiektua: Zehazteke.

	7. U.D.: BUKAERA ETA  SINTESI UNITATEA.


	7. U.D.: BUKAERA ETA SINTESI UNITATEA.



· Hirugarren mailako lehen hiru unitateei dagozkion eduki nagusiak (ikasnorabideen ereduak).
1. Unitatea:  GURE TXOKO KUTTUNA.

INGURUMENAREN EZAGUERA

- GURE PERTSONAIAK EZAGUTZEN.

- ZURE Herria Euskal Herrian kokatzeN. 

. Euskal Herriko probintziak eta hiriburuak zein diren.

- ZURE HERRIA NOLA OSATUTA DAGOEN. 

. Plano bat zer den. 

. Plano bateko elementuak zein diren. 

. Toki batera joateko orientatzen. 

- HERRI BATEKO AUZOAK NOLAKOAK IZATEN DIREN. 

. Auzoen ezaugarriak bereizten. 

. Irteerak planifikatzen. 

- HERRIKO ZERBITZUAK ZEIN DIREN. 

. Informazioa biltzen eta antolatzen. 

. Plano batean zeinu konbentzionalak kokatzen. 

- HERRIAN ETA AUZOETAN ELKARREKIN BIZITZEKO DAUDEN ARAZOAK ETA ARAZO HORIENTZAKO KONPONBIDEAK. 

. Herriko eta auzoko festak noiz eta nola ospatzen diren. 

. Elkarrekin bizitzeko zein arau bete behar ditugun. 

HIZKUNTZA

. Olerki bat irakurtzen eta ulertzen. 

. Zure egunerokoa idazten. 

. Datak zuzen idazten. 

. Ipuin bat behar bezala irakurtzen eta zure ideiak behar bezala adierazten. 

. Zure herria non dagoen testu baten bidez azaltzen.

. Adierazpenak ideia nagusi baten arabera sailkatzen.

. Gure hizkuntzaren erabileraz gogoeta egiten.

. Hainbat gauza (planoa, auzoa…) definitzen.

. Norbait toki batera bideratzeko adierazpenak egoki ematen.

. Emandako azalpen batean auzoaren definizioa hautatzen.

. Hitz berrien esanahia, eta zeure hiztegian alfabetoaren arabera kokatzen. 

. Bideoko informaziotik komeni zaizuna hautatzen eta ordenatzen.

. Egoki irizten diezun arauak idazten eta, taldean eztabaidatu ondoren, erabakitzen.

. Herriko zerbitzuak ideia nagusi baten arabera antolatzen, eta zeinuen bidez irudikatzen.
. Elkarrizketa bateko zatiak (ingelesez) hainbat zerbitzu edo kokalekurekin lotzen..
. Liburutegiko liburuak aztertzen, eta sailen arabera antolatzen.

- Ipuinak nolakoak diren aztertzen. 
. Nola eginda dauden, eta zein atal izaten dituzten. 

. Ikasitakoa kontuan hartuta ipuintxo bat egiten.

. Herritarrek erabiltzen dituzten hainbat esamolde jator ezagutzen eta erabiltzen. 

. Bertsolaritzari buruz gogoeta egiten. 

. Arauak behar diren ala ez argudiatzen.

. Toki jakin bat (txoko kuttuna) deskribatzen.

ARTE-HEZKUNTZA

. Olerki bat intonazio egokia emanez irakurtzen. 

. Abesti bat abesten eta abestuz gozatzen.

. Musika arretaz entzuten, eta musika-atal bakoitza gai batekin erlazionatzen.

. Dubuffet-en artelanei behatzen, eta zeuk ere “artelanak” egiten.

. “Zazpi Euskal Herriek” abestia abesten.

. Argitxoren abestia abesten.

. Eguneroko hainbat egoera dramatizatzen (esamolde egokiak erabiliz).

. Bertsoak abesten.

. Txoko bateko marrazkia egiten.

Proiektua:
- Zergatik ez dugu herria aztertzen eta herriak herritarroi eskaintzen dizkigun zerbitzuei buruz informazioa biltzen?

- Eta ikasitako gauza batzuk haur txikiei kontatzen badizkiegu? Haiei ere ondo etorriko zaie herria ezagutzea!

2. Unitatea: EGIPTO: NILO IBAIAREN OPARIA!

INGURUMENAREN EZAGUERA
- Alexandriako liburutegia zer den.(Komikia aitzakia)

- EGIPTO kokatzeN. 

. Egipto eta beste zibilizazioak, denboraren ardatzean kokatzen.

. Egipto munduan kokatzen.Euskal Herriarekiko kokapena.

- NILO IBAIA EZAGUTZEN. 

. Nilo ibaiaren inguruko biztanleentzat zergatik zuten halako garrantzia uholdeek.

. Euskal Herriko uholdeak nolakoak izaten diren. 

- EGIPTOKO EGUNEROKO BIZIMODUA NOLAKOA ZEN. 

. Nekazari, arrantzale eta ehiztarien bizimodua nolakoa zen.

. Nekazaritzarako zer ureztatze sistema erabiltzen zuten. 

. Nekazaritzatik zer lortzen zuten.

- NON ETA NOLA BIZI ZIREN EGIPTOARRAK. 

. Nolako etxeetan bizi ziren.

. Zer egiten zuten aisialdian.

. Pilotan taldeka jolasten (jolas kooperatiboa).

- EGIPTOKO HEZKUNTZA ETA HIZKUNTZA NOLAKOA ZEN. 

. Nork ikasten zuen eta zer ikasketa egiten zituzten. 

. Eskribak nor ziren eta zer egiten zuten.

. Nola idazten zuten.

. Egiptoko antzinako hizkuntzarekin zer gertatu zen.

. Gure hizkuntzaren, euskararen, egoerari buruzko gogoetak egiten.

- FARAOIAK NOR ZIREN, ETA EGIPTOKO GIZARTEA NOLAKOA ZEN. 

. Egiptoko gizartea nola zegoen mailakatua.

- EGIPTOKO JAINKOAK ETA ERAIKINAK EZAGUTZEN. 

. Egiptoko jainkoen eta piramideen arteko lotura eta sinesmenak.

. Egiptoko eraikin ezagunenak zein diren.

HIZKUNTZA

. Berriak adierazten duen informazioa modu egokian irakurtzen eta ulertzen.

. Ipuin bati buruzko informazioa ahoz adierazten.

. Ipuin bat era egokian irakurtzen, ulertzen eta horri buruzko iritzia idatziz ematen.

. Nilori buruzko azalpen-testua ulertu eta eskatzen zaizkizun datuak idatziz adierazten.

. Euskal Herriko uholdeei buruzko bideoko informazioa ulertzen eta erabiltzen.

. Marrazkiei behatuz, ideia nagusia adierazten duten esaldiak aukeratzen.

. Informazioa kontzeptu-maparen bidez adierazten.

. Xadufa eraikitzeko jarraibideen testua ulertzen.

. Egiptoar gozokia prestatzeko errezeta ulertzen eta errezetan agertzen diren pausoei jarraitzen.

. Pilota-jokoaren historia irakurtzen eta ulertzen.

. Jolasa eta irudimena erabiliz hitzak lotzen.

. Eskribak bezala hieroglifoak deszifratzen.

. Maiuskulak noiz erabili behar dituzun.

. H, Z eta S letrak dituzten hitzen ortografiari arreta jartzen eta hitz horiek zuzen idazten.

. Zure egunerokoa idazteko aditzak zuzentasunez erabiltzen.

. Gure hizkuntzaren erabileraz gogoeta egiten.

. Euskara era egokian erabiltzeko aditza nola erabili behar den.

. Esaldiak ulertzen, eta gizarte-piramidea osatzen.

. Izenak alfabetikoki ordenatzen.

. Hitzen esanahia hiztegian begiratzen.
. Testuan ideiak adierazteko hitzen sinonimoak aukeratzen.

. Bideoko informazioa ulertzen eta azalpen-testutxoak osatzen.

. Ipuina ulertzen.

. Txisteekin gozatzen eta txisteak kontatzen. 

. Deskribapena aztertuz pertsonen deskribapenak egiten.

. Herritarrek erabiltzen dituzten hainbat esamolde jator erabiliz antzezten.

. Aireportuetan erabilgarri diren hainbat elkarrizketa-eredu ingelesez sortzen.

ARTE-HEZKUNTZA

. Gaiari buruzko abestia abesten eta gozatzen.

. Maketarako Nilo ibaiaren irudia egiten.

. Maketarako xadufa eraikitzen.

. Pilota egiten.

. Abestia kantatzen eta gozatzen.

. Abestiekin gozatzen eta errimari erreparatuz letra osatzen.

. Piramideak eraikitzeko hainbat era.

. Artelanei behatzen eta artelanak egiten. 

. Ipuinak antzezten.

. Bertsoa abesten, antzezten eta bertsoekin gozatzen.

Proiektua:

...Eta ikasitako guztia aplikatuz maketa dotore bat eraikitzen!

3. Unitatea: URTE ASKOAN, TXAPELA KASKOAN!

INGURUMENAREN EZAGUERA

BURUA ETA GORPUTZA

- Garuna zer den eta gorputzean zein funtzio duen.

- Garuna eta gorputzeko atalen arteko  lotura zein den.

- Plastikozko garuna eraikitzen.

- Nerbio sistema horma-irudi batean irudikatzen.

- Oroimena zer den eta nola funtzionatzen duen. 

- Jasotzen dugun informazioa antolatzen.

- Esperientzien bidez oroimenaren eta ikasketaren gako batzuez jabetzen.

- Estrategiak elkarrekin konpartitzen.

- Loaren faseak zein diren.

- Ametsak zertarako diren.

ZENTZUMENAK

.Zentzumenak zein diren eta zein funtzio duten.

.Dastamena. Organoa: mihia.

Esperientzien bidez zaporeak bereizten. 

.Usaimena. Organoa: sudurra.

Usainak sailkatzen.

Usaina dastamenarekin duen loturaz jabetzen.

.Entzumena. Organoa: belarria. 

Entzumen arazoen inguruko hausnarketa egiten.

.Ukimena. Organoa:  Larruazala.

Sentsazioak esperimentatzen.

Larruazala behatzen eta azalen arteko desberdintasunak zergatik diren.

.Ikusmena. Organoa: Begiak.

Begiek nola funtzionatzen duten.

   
Esperientziaren bidez imitatzen eta ondorioak ateratzen.

   
Ikusmen arazoen inguruan hausnartzen.

PREBENTZIOA

Zure burua ondo zaintzeko zer egin behar den eta ez den.

HIZKUNTZA

- Gorputz atalen inguruko igarkizunak asmatzen.

- Informazioa antolatzen mapa kontzeptualak erabiliaz.

- Azalpen testua irakurtzen eta ulertzen.

- Loaren inguruko informazioa biltzen eta erabiltzen.

- Gure ametsak elkarri ahoz kontatzen eta entzuten. 

- Ametsekin zerikusia duen ipuina ulertzen.

- Txisteak ulertzen eta gozatzen.

- Esperientzia betetzeko ingelesez idatzitako testua ulertzen eta ondorioak arrazoitzen.

- Zuzeneko galderak zeharka osatzen.

- Ahoz entzundako ipuina ulertzen.

- Hitzen sinonimoak aukeratzen.

- Sentsazioak izendatzen.

- Informazio testutik ondorioak atertzen.

- Begiak irakurketarako trebatzen.

- Bertsoa aztertzen

- Konparazioak egiten eta ipuinetan erabiltzen.

- Dramatizatzeko esamoldeak erabiltzen.

- Bideoan ikusi eta entzundakoa ulertzen.

- Jasotako informazioa horma-irudietan islatzen:

Informazioa era egokian antolatzen

Dagozkion irudiak sortzen.

Esaldi laburrak eta deitoragarriak idazten (inperatiboak).

ARTE HEZKUNTZA
- Plastikozko garuna egiten.

- Gorputzeko atalak kontrolatuaz dantza egiten.

- Harizko nerbio sistema egiten.

- Erlaxatzen.

- Abestiak abesten eta gozatzen.

- Keinuen bidez gauzak adierazten.

- Musikarekin batera masajea ematen eta hartuaz gozatzen.

- Artelanaren zentzua ulertzen.

- Aurpegien adierazkortasuna marrazki bidez adierazten.

- Esamoldeak erabiliaz dramatizatzen.

- Horma-irudian espazioa, testua eta irudiak antolatzen.

- Mezua ilustratzen.

3. MARKO PEDAGOGIKO OROKORRA.

3.1. Etaparen xedeak.

Lehen hezkuntzaren oinarrizko xedea haurraren garapen pertsonala bultzatzea da dagokion gizarte-taldean integra dadin, bertan era autonomo eta sortzailean ihardunez.

Aurrekoaren arabera, bata besteari estuki loturiko Lehen Hezkuntzaren hiru xede bereiz daitezke:

Ingurunean ikaslea garatu eta autonomoki ihardun dezan lortzea. Horretarako eskolak behaketa, interpretazio, gogoeta kritikozko gaitasunak garatu beharko ditu, epai pertsonalak lantzen lagunduz.

Norbanakoaren sozializazio egoki bat lortu elkarbizitza demokratiko baterako jarrera egokiz.  Horretarako beharrezkoak izango dira adierazpen eta komunikazio gaitasunak, gizartearen elkarbizitza arautzen duten oinarrizko balioen estima eta garapen gaitasunak eta bere inguruaren ezagutza eta berarekiko iharduera-erantzule gaitasunak.

Azkenik eta aurreko bi xedeak lortzeko, hirugarren bat aipatu behar da  oinarrizko tresnak eskuratzeari buruzkoa.

a) Mintzaira mota ezberdinen interpretazioa eta adierazpen baliabideen erabilera eskolan sartu aurreko gaitasun komunikatiboa areagotuko dutenak.

b) Ingurunea interpretatzeko eta bertan era aktibo eta kritikoan eskuhartzeko beharrezko kontzeptu, prozedura eta jarreraz jabetzea.

c) Kulturarekin identifikatzeko eta inguruneko gizarte bizitzan era indibidual eta kolektiboak eskuhartzeko esperientzia afektibo, motore, sozial eta kognitiboen garapena.

3.2. Etapako Helburu Orokorrak.

a) Norberaren gorputza ezagutzea eta beronetaz arduratzea, osasun eta ongizaterako ohiturak hartuz eta zenbait jokabidek osasunean eta bizi-kalitatean duten eragina baloratzea.

b) Ohizko ihardueretan nahiz talde harremanetan autonomiaz jokatzea, iniziatibak hartzeko eta harreman afektiboak finkatzeko aukerak emanez.

c) Talde ihardueren plangintza eta ekintzetan kolaboratzea, demokratikoki ezartzen diren arauak onartzea, norberaren interes eta helburuak besteenei egokitzea, ikuspuntu desberdinak errespetatuz, eta dagozkion erantzukizunak bere gain hartzea.

d) Pertsonekin, egoera sozial ezagunetan, harreman orekatu eta emankorrak finkatzea, elkartasunezko jokabide batez, sexu, gizarte-maila, sinesmen, arraza edo bestelako ezaugarri indibidual edo sozialengatiko bazterkeria oro errefusatuz.

e) Ingurune natural eta sozialeko gertaera eta fenomenoak ulertzea eta hauen arteko erlazioak ikustea, eta ahal den neurrian ingurugiroaren defentsa, zainketa eta hobekuntzan parte hartzea.

f) Kultur ondarea  eta gozatzea, bere zainketa eta hobekuntzan parte hartzea eta hizkuntza eta kultur aniztasuna errespetatzea, herri eta gizabanakoen eskubide gisa, eskubide honekiko interes eta errespetuzko jarrera landuz.

g) Euskarazko eta  gaztelaniazko ahozko nahiz idatzizko mezuak ulertu eta ematea, asmo eta komunikazio testuinguru desberdinetan; halaber,  hizkuntza atzerritar batean, testuinguru jakin bateko ahozko eta idatzizko mezu errazak ulertu eta ematea.

h) Ahozko, gorputz, ikusmen, plastika, musika eta matematika espresio-bideen bitartez komunikatzea, sentsibilitate estetikoa, sormena eta arte lan eta adierazpenez gozatzeko gaitasuna landuz. 

i) Galderak eta problemak eguneroko esperientzian oinarrituz antzeman eta planteatzea, norberak duen ezagupena eta baliabide materialak nahiz besteen laguntza erabiliz, arazoak modu sortzaile eta autonomoan konponduz.

j) Problema errazen konponbiderako informazioa jasotzeko prozedura egokiak erabili eta kodigoen bidez adieraztea, soluziobiderako beharrezkoa diren baldintza material eta denborazkoak kontutan hartuz.

k) Giza bizitza eta elkarbizitza gidatzen duten oinarrizko balioez konturatzea eta berauek oinarritzat hartuz jokatzea. 

3.3. Arloak.

Lehen Hezkuntzako curriculum arloak, globalizazio-irizpideen arabera era integratuan aurkezten direnak, honoko hauek dira: 

· Ingurune Natural, Sozial eta Kulturalaren ezagupena. 

· Arte Hezkuntza (plastika, musika eta dramatizazioa).

· Euskara, Gaztelania eta Literatura.

· Atzerriko hizkuntza

· Matematika.

· Gorputz Hezkuntza.

TXANELA proiektuan, lehen bosten  lanketarako proposamena aurki dezakegu. Gure inguruko ikastetxe guztietan Gorputz Hezkuntza arloa irakasle espezialistaren esku geratzen denez, Txanela proiektuan ez da proposamen formalik  luzatzen nahiz eta arlo honi dagozkion hainbat edukik, beste arloetako edukiekin (gorputza, mugimendua, adierazpena, jolas kooperatiboak...) dituzten harremanak direla medio, hainbat alderdi lantzeko proposamenak aurki daitezkeen. 

3.4. Zehar Lerroak.

Zehar lerro hauek lantzen dira TXANELA proiektuan:

· Sexu-berdintasunerako hezkuntza edo hezkidetza.

· Giza eskubidea, harremanak  eta Bake Hezkuntza

· Osasun Hezkuntza

· Kontsumorako hezkuntza

· Gizarte-komunikabide Hezkuntza

· Bide-Hezkuntza.

· Ingurumenaren kontserbaziorako hezkuntza.

Zehar lerro hauen lanketak ez du eduki gehikuntza bat suposatzen. Hauekiko etengabeko sentsibilitatea mantenduaz, garaian garaiko gaien lanketan sortzen diren egoera eta testuinguruak aprobetxatuz, era esplizituan lantzen badira ere, proposamenaren kontzeptzio eta filosofia osoa bustitzen duten balio eta jarrera gisa azaltzen zaizkigu TXANELA proiektuan.

Hauetaz gain, edota hauen osagarri modura, balio eta jarrera hauen adierazpenerako lagungarri diren hainbat TREBETASUN sozial ere lantzen direlarik. 

Eduki hauek, interesgunean espezifikoki lantzen direnak alegia,  maila bakoitzari dagokion zehaztapenean eta baita unitate didaktiko bakoitzeko sarrerako analisi pedagogikoan era esplizituan adierazten dira. 

3.5. Curriculumaren euskal dimentsioarekin zerikusia duten edukiak.

TXANELA proiektua Euskal Herrian sortutako proiektua da eta bere ezaugarrien artean EUSKAL KULTUR ONDAREA gorde eta luzatzeko konpromezua beregain hartu izana aurki dezakegu. Zehar lerroen antzera, curriculumaren trataera honek, ez du eduki gehikuntza bat suposatzen, edukien aukeraketan sistematikoki euskal izaera dutenen presentzia bermatzearen aldeko apustua baizik. Eduki hauek testuinguru esanguratsuetan txertatuaz, haurrek euskal kulturaren erreferentziak etengabe jasoko dituztelarik. Eduki hauek era honetara sailkatu dira TXANELA proiektuan: 

· Hizkuntza eta Literatura

· Ingurumena

· Arte Plastikoak

· Musika eta gorputz motrizitatea. 

Euskal kulturaren elementu bereziak sistematikoki landu eta esplizituki adierazten dira ikasmaterialetan. Haurrak bere inguruko agerpen kulturalekiko interesa eta errespetuzko jarrera garatu dezan, interesgune eta testuingurura ekarrita, tradiziozko abestiak, olerkiak, esaera zaharrak, euskal artistek egindako hainbat lan plastiko eta musikalak, egungo literaturaren eta tradiziozko literaturaren adierazleak, musika, dantza, festak, kirola, mitologia... eskaintzen dira. 

4. IRIZPIDE METODOLOGIKOAK.

4.1. Globalizazioa

TXANELA proiektuan, GLOBALIZAZIOAREN irizpidea aplikatzearen aldeko apustu metodologikoa egin da Lehen Hezkuntzako Erdi Zikloko hainbat arloren lanketarako. Aipatu arloak, hauek lirateke: Ingurune fisiko eta soziala, Hizkuntzak (Euskara, Gaztelania eta Ingelesa) eta Arte Hezkuntza (Musikaren atal batzuk, Dramatizazioa eta Arte  Hezkuntza).











4.2. Ikuspegi eraikitzailea.

Ikasgelaren kudeaketa. Taldekazteak eta interakzioa.

Aurreko atalean adierazi denaren ildotik, unitateen  interesgunearen inguruko garapen globalean oinarrituz, gaiak eta honen inguruko testuek sortzen dituzten testuinguruak (haurren bizipenak eta beharrak barne) erabiltzen dira TXANELA proiektuan proposamenari zentzua emateko. Haurraren globaltasuna, alderdi afektiboaren, kognitiboaren eta somatikoaren elkarketa bezala konsideratzen baita.

Bigarren ziklo honetan ere,  haurraren afektibitatea eta emozionaltasuna oso garrantzitsuak dira eta Txanela proiektuan, alderdi hauek zaintzeko interakzio estiloa bai eta hauekin erlazioa duten hainbat jarduera proposatzen dira.

Bestez, aipatu interakzioaren muina, “haurra entzutean” datza. Etengabe aktibatzen dira haurra espresatzeko aukerak eta honen adierazpenak lanaren ildoa oinarritzeko kontutan hartzera bultzatzen du proiektuak. Haurren hipotesiak, sentipenak, iritziak e.a elkar jartzeari eta dagokion balioa emanez garatzen dira TXANELA proiektuko proposamenak. Hipotesi eta aurre ezagutza hauek dira lanaren abiapuntua eta elkarrekintzaren bidez sare kontzeptuak berriak eraikitzen dira.

Bestez, emaitza berari baino, prozesuei garrantzia ematearen ideia etengabe azpimarratzen da TXANELA proiektuan. Prozesua ematen ari den unean sortzen den aprendizaiari egiten zaio so. Zenbaitetan prozesua bera da helburua. Adin hauetan, haurrak bere autonomia, bere kuriositatea, iritzi trukaketa, ekimena e.a garatzea beste hainbat eduki bezain edo garrantzizkoagotzat jotzen da TXANELA proiektuan.

Hau guztia lortzeko bidean, garrantzi handia ematen zaio ikaslea eta irakaslearen, nahiz ikasleen arteko interakzioari. Adin hauetan, eta baita aurrerago ere, interakzio hauen kalitatea bilakatzen baita aldagai nagusienetakoa. 

Interakzio hau TXANELA proiektuan, jarduera bakoitzaren deskribapenean proposatuko da eta taldekatzearen nondik norakoak ere txertatuko dira. Aldagai honi dagokionez, berdinen arteko kooperazioari merezi duen arreta eskaini nahi zaio TXANELA proiektuan.

Taldekatze mota hauek proposatzen dira jardueren deskribapenetan: 

(TH) TALDE HANDIA. Jarduera edo honen zati bat, gelako haur guztiek batera burutzen dutenean.

(tt) TALDE TXIKIA. Jarduera edo honen zati bat burutzeko, 2,3 edo 4 ikasleek osaturiko taldeetan banatzen denean gela.

(binaka) BINAKA. Jarduera edo honen zati bat,  bi haurren artean burutzen dutenean 

(B) BANAKA. Jarduera edo honen zati bat, haurrak bakarka burutzen duenean. 

4.3. Jardueren aukeraketarako irizpideak.

TXANELA proiektuan gelan nahiz gelaz kanpo burutu daitezke irakaskuntza-ikaskuntza jarduerak. Jardueren eginkizuna bide izatearena da, hau da, hauen bidez haurrak gaitasunak lantzen ditu, edukiak jasotzeko ahaleginetan.

Ikuspegi honetatik, jarduerak antolatzerakoan irizpide nagusi hauek izan dira kontuan:

· Baliagarritasuna

· Esanguratasuna

· Funtzionaltasuna

Irizpide hauen ondorioz, hauek dira TXANELA proiektuko jarduerek dituzten ezaugarri batzuk:

1.- Ikasleen garapen maila errespetatzen dute eta erantzun anitzak onartzearen aldeko proposamenak egiten dira askotan.

2.- Ikasketa esanguratsuak sustatzen dira. Haurraren bizitzarekin, esperientziekin eta interesekin harremana duten jarduerak diseinatu dira.

3.-Aprendizaiaren eraikuntza autonomoa sustatzen da. Hau da, “ikasten ikastea” bultzatzen da, metakognizioa (IDEAL, TOUGH, kontzeptu mapen eraikuntza ...) garatzeko interakzioak proposatuz.

4.- Aktibitate mental jarraia eta tinkoa sustatzen da, hipotesien jaurtiketa eta hainbat ikerketa eta esperimentazio jarduera proposatuz.

5.-Gelatik kanpo ahalik eta testuinguratze handiena bilatzen da.

6.-Hainbat eduki mota elkar erlazionatzeko proposamenak egiten dira, beren ulerkuntza esanguratsua bermatzeko.

7.- Ekintza eta jolasaren garrantzia kontuan hartzen da. Ikerketazko eta izaera ludikoa duten jarduerez hornituz.

8.-Adin hauetan ikasteko edukiek adinako garrantzia du haurraren inguruan sortzen den giroak, haurraren motibazioa eta ekimena zaintzeak, irakaslearekin eta bere kideekin sortzen dinamikak e.a eta ondorioz, dinamikak eta interbentzioaren nondik norakoak hein handi batean deskribatzen ditu TXANELA proiektuak.

4.4. Denbora. 

Baliabideen deskribapenean aipatu bezala, Txanela proiektuan,  7 unitate didaktiko aurkezten dira, ikasturtean zehar banaketa era honetan bideratzen delarik: irailetik abendura bitartean lehen hiru unitateak landu beharko lirateke; azken lau unitateak berriz, bigarren eta hirugarren hiru hilabeteetan  zehar banatzekoak lirateke dagokion ikasturtearen egutegiaren arabera. Lehen eta azken unitateak izaera berezia dute bi ikas mailetan: lehenak ikasturte berriari ekingo dio beste hainbat gai lantzen diren artean eta azkenak, ikasturtean zehar eginiko ibilbidearen sintesi moduko proposamena eskaintzen du.

Denbora aipatzen denean, nola nahi ere, jarduera kopuruari aipu egitea beharrezkoa da; hau da, TXANELA proiektuan (gida mailan batez ere) denboralizazio honetan aurrera eraman daitekeen baino jarduera kopuru handiagoa proposatzen da, proiektuaren asmoa ez baita talde eta ikastetxe guztientzat ibilbide bakar eta mugatua finkatzea. Unitatearen ardatz diren gaien inguruan aukera didaktiko sorta eskaintzea baizik,  irakasle, irakasle-talde eta ikastolek, lekuan lekuko egokitzapen, ekarpen eta aukeraketak egin ditzaten  oinarrizko baliabidea eskaintzea, alegia.      

4.5. Espazioa.

Txanela proiektuan hezkuntza/ikaskuntza prozesua garatzeko espazioak ez dira ikasgelara mugatzen. Aldagai honi dagokionez ere, ikastola bakoitzak bere giza baliabideak eta espazialak, baita bere ingurumena azterturik eman behar lioke erantzun nagusia.

Nola nahi ere, proiektuak hainbat iradokizun eskaini nahi ditu garrantzia duen aldagai honi buruz ere: 

-Ohiko ikasgela. 

Adinari dagokionean, nahiz talde homogeneo, nahiz talde heterogeneoz osatutako ikasgela finkoa bada praktikaren gunea, eta maiztasun eta funtzionaltasun  handi batez ikastetxeko beste hainbat espazioren erabilera ezinezkoa edo deserosoa bada (liburutegia, informatika gela, tailer desberdinak...) ziklo honetan  ahalik eta espazio zabalena  izan dadin komenigarria da. 

Gela honen espazio banatzeko orduan ere, zeregin zehatzak garatu ahal izateko gune edo txokoak sortzea beharrezkoa izan daiteke. Gune edo txoko iraunkorrak batetik (liburutegia), era jarraian erabili behar diren baliabideak edukitzeko, egin  behar diren esperientziak e.a. egiteko;  eta  dinamikoak bestetik, dagokion zereginak hala eskatzen duelako edota proiektuak eta gelaren dinamikak ikerketa jakin batetarako beharra sortarazten duelako, txoko honi TXANELA proiektuan  TXOKO ZURIA izena jarri diogu.

· Ikasgela tematikoak:

Ohiko gelan, espaziotsua izanda ere, ezinezko da era guztietako baliabideak edukitzea. Horretaz gain, batetik, baliabideen optimizazioa bilatzea heziketa balore bat ere bilakatu beharko litzateke eta bestetik, gune konpartituak (mailako, zikloko, etapako edota hezkuntza eta desberdinetako  gelen artean) ere badute bere ikuspegi hezitzailea (mantenua, ardura, garbitasuna, zainketa, besteen lanak ikusi ahal izatea...). Beraz, TXANELA proiektuan, ikastetxe edo herri osoari dagozkion hainbat espazioen erabilera ere bultzatzen da. 

· Ikastetxe osoa ikasgela:

Praktika honek ohiko taldekatzeak neurri batean edo bestean haustea eskatuko luke eta lantzen ari diren unitate didaktikoen planifikazioan, irakasle taldeak hausnartu beharko luke zein eratan inplika zitezkeen ikastetxean dauden adin desberdinetako taldeak proiektu jakin baten garapenean. Honi dagokionean, TXANELA proiektuaren ekarpena iradokizun xume batzuetara mugatzen da. 

· Ikastetxearen sarguneak, pasiloak eta nola ez, kanpoko guneak:

Hainbat zeregin gauzatzeko TXANELA proiektuan geletatik kanpoko espazioen erabilera bultzatzen da: gela barruko espazioen mugak gaindi ahal izateko; egindako lanak beste gela edo mailetako ikasleekin konpartitzeko (galdeketak, erakusketak, jolas-leihaketak...)

· Ikastetxetik kanpoko espazioak: 

TXANELA proiektuak etengabe iradokitzen ditu ikastetxe barrutitik kanpo egin beharko liratekeen jarduerak. Ingurumenaren behaketa zuzena bideratu asmoz, gozatu asmoz, museo eta dokumentazio zentroak ikusi asmoz, herri edo hiriko zerbitzuak zuzenean ezagutu eta erabili asmoz.... Eta jarduera hauek guztiak sekuentzia tematikoan txertaturik azaltzen dira, egin aurreko baldintza eta aholkuekin eta baita egin ondoren dagokion hausnarketa, balorazio edota aplikazioarekin.

4.6. Beste baliabideen ustiaketa.

TXANELA proiektuan berak eskaintzen dituen baliabideez gain; garrantzia ematen zaio beste eratako baliabideen ustiaketari: prentsa, interesguneen inguruko informazioa lortzeko baliabideak (liburu, entziklopedia, bideo, irrati, TV....gurasoen, familiakoen, lagunen, auzokoen azalpen eta kontakizunak...). Espazioaren erabilerari buruzko azalpenean adierazten den bezala, baita ikastetxeko leku desberdinetan aurki daitezkeen baliabideak ustiatzeko proposamenak ere bideratzen dira (informatika gela, gelako nahiz ikastolako liburutegia, gimnasioa, psikomotrizitate gela...)

4.7. Berdinen arteko interakzioak.

Ikasgelaren kudeaketa oinarrizko aldagai metodologikoa da. Kudeatzeko erak haurren gaitasunen garapena bultzatu nahiz eragotzi edo atzeratu baitezake. 

TXANELA proiektuan, URTXINTXA proiektuan bezala, garrantzi handia ematen zaio ikaslea eta irakaslearen, nahiz ikasleen arteko interakzioari. Adin hauetan, eta baita aurrerago ere, interakzio hauen kalitatea bilakatzen baita aldagai nagusienetakoa. Hezkuntza helburuek, ikasketa edukiek, ebaluazio sistemek porrot egin dezakete aldagai hau behar bezala bideratzen ez bada. 

Interakzio hau TXANELA proiektuan, jarduera bakoitzaren deskribapenean proposatuko da eta taldekatzearen nondik norakoak ere txertatuko dira. Aldagai honi dagokionez, berdinen arteko kooperazioari merezi duen arreta eskaini nahi zaio TXANELA proiektuan.

Kooperazio hau era askotan azal daiteke eta egoeraren arabera era batera edo bestera bideratzea komeni da. Egoeraren eta landu nahi diren edukien arabera eta haurren ezaugarriak kontuan hartuta (haurren berdintasun/desberdintasun mailak, rolak e.a.) hainbat izaeratako taldeak sor daitezke (kooperatiboak, leihakorrak, tutoritzakoak e.a.) Bestalde garrantzitsua da talde hauen barne dinamika behatzea eta bideratzea bertan hainbat prozesu psikologiko atzeman baitaitezke:


. Bestea erreferentzia gisa hartzea. Ikasleek ez dute heldua bakarrik imitatzen. Bere kideek egiten dutena eredu bezala hartuz ere ikasten dute.


. Ikuspuntuak aurrez aurre jartzea.

. Rolak banatzea.


. Aurrera egiteko konpartitzea.

Hainbat heziketa lan daude talde lanerako egokiak eta TXANELA proiektuan, jarduerak taldekatze proposamen batekin aurkezten dira, betiere, irakaslearen esku geratzen delarik proposamenaren egokitasuna baloratzea eta gelako egoerara moldatzea.

Bestez, arrazonamendu aktiboa bultzatzeko asmoz, era sistematikoan problemen ebazpenerako IDEAL prozedura eta hizkuntzaren funtzioen aktibazioa landuko dira TOUGH-en hizkuntza funtzioen sailkapenaren bidez. 

Beste batzuen artean, aurrera egiteko konpartitzearen eredu bat, TXANELA proiektuan txertaturiko JOLAS KOOPERATIBOEN proposamena litzateke. 

Jolas kooperatiboen proposamenaren, nondik norakoak.

Jolasa gizakiaren garapenerako ezinbesteko bizi ekintza da. Haurren  ekintza ludikoetan hainbat prozesu sozial, emozional eta kognitibo aktibatzen dira eta prozesu hauek zuzenki erlazionaturik daude haurraren garapen global eta integralarekin.

TXANELA  proiektuaren helburu nagusiena ikaslearen  garapen integrala (garapen motorea, kognitiboa, komunikatiboa, afektiboa eta gizarteratzekoa) izanik, garrantzi berezia eman nahi izan zaio hezkuntza kooperatiboari, proiektuaren garapenean zehar irizpide hau indartzeko hainbat eta hainbat eratako proposamenak txertatu direlarik. Proposamen hauen artean kokatzen dira JOLAS KOOPERATIBOAK. 

Maite Garaigordobil irakasleak proposatzen dituen jolasak aztertu eta gaien sekuentziari egokituz txertatua izan da aipatu programa.

Programa honen xedea honoko hau litzateke:

-Haurren garapen integrala eta bereziki dimentsio sozio-afektiboa potentziatzea, normaltasunez aurreratzen dutenena zein garapenean zailtasunak (ikasketetarako heldutasun falta, autokontzeptu urria...) eta bere kideekin harremanetan arazoak (lotsatiak, agresiboak, lagunengandik baztertuak...) dituzten ikasleena. 

Taldean interakzio kooperatiboa bultzatuz, haurren jarrera gizatiarra, garapen emozionala eta sormena sustatuz, beste kideekin batera lan egitea helburu bakar eta bera lortzeko eta, indibidualismoan eta konpetitibitatean oinarritutako hezkuntza eredua saihestuaz.

Jolas hauekin helburuak  hauexek lirateke:

-Ikasleen arteko ezagutza handitzea, talde kide guztien autobaieztapena estimulatuz.

-Interakzio sozial baikorra, adiskidetsua, eraikitzailea... handitzea, taldeko kide izatearen sentimendua estimulatzea.

-Sozializazioa hobetzeko jokabide egokien garapena handitzea, ekimena, laguntasuna, arau sozialekiko errespetua...jokabide agresiboa, lotsatia, edo apatiazkoa gutxituz.

-Talde barruan hitzen bidezko zein hitzik gabeko komunikazioa hobetzeaz gain, entzumen aktiboa ere hobetzea.

-Taldekoen arteko laguntza harremanak hobetu, taldean kooperatzeko gaitasuna hobetzea, jokabide prosoziala hobetzea, alegia.

-Taldeko  kideen adierazpen integrala sustatzea eta bultzatzea (sentimenduak, emozioak, pentsamenduak, desioak, beldurrak,...) 

-Autoirudia eta autokontzeptuaren hobekuntza erraztea.

Jolas hauen ezaugarriak bost osagaitan bil daitezke:

-Parte hartzea: Denek hartzen dute parte momentu oro eta ez dago ez eliminaturik ezta galtzailerik ere. Eliminaziorik ez dagoenez, hain abilak ez diren ikasleek aukera dute euren trebeziak hobetzeko eta esperientzia handitzeko.

-Onarpena: Ikasle bakoitzak jokatzen duenean esanahiaz beteriko rola izango du, onartuko duen rola eta besteek ere onartu beharko dutena. Jokalariak elementuen kontra jokatzen dute, ez kideen kontra. Kidea kooperazio lagun bezala ikusten dute eta modu honetan, huts egiteari beldurra kenduko diote eta porrotaren ideia uxatu, helburua ez delako irabaztea.  

-Kooperazioa: Ikasleek elkarri lagunduko diote momentu oro, talde bezala jolasaren helburua betetzeko asmoz, euren esfortzua batuz eta trebezia ezberdinak konbinatuz helburu komun bat lortzeko.

-Fikzioa: Beti jolasten baitugu errealitateko zerbait bagina bezala “... izatera” edo “...izango bagina bezala”.

-Dibertsioa: Era adiskidetsuan eta eraikitzailean interaktuatzean,  ikasleen dibertsioa ziurtatuta dagoelako.

Jolas bakoitzaren ekintzak estimulatzen duen garapenaren edukiaren arabera sei mailetan sailkatuak daude:

-Aurkezpenekoak. Talde ezagutza 

-Hitzen bidezko eta hitzik gabeko komunikaziozkoak. Taldeko komunikazioa estimulatu, entzumen aktiboa hobetu.

-Konfidantzazkoak. Besteenganako eta norberaren buruarenganako konfidantza handitu.

-Laguntza hartu eta ematekoa. Behaketa gaitasuna hobetu, besteen beharrizanez jabetu eta baikorki erantzun. 

-Kooperaziozkoak. Parte hartu, elkar onartu, kooperatu, kolaboratu...

-Adierazpen dramatikozkoak. Rol ezberdinen adierazpenaren bidez norberaren emozioak adierazten ikasi. Autoadierazpenaren bidea.

Erdi Zikloan, 30 jolas kooperatibo proposatzen dira bi mailetan banaturik. Unitatean zehar azalduko da proposamena eta bertan adierazten zein mailetako jolasa den.

Gaitasun guztien garapena ziurtatu nahian, maila guztietako jolasak proposatu dira, dena den, jolasen programa honek eraginkortasuna izan dezan, komenigarria litzateke, gai bakoitzean aurkezten diren jolasez gain, saio bakoitzean aurreko gaietan jolastutakoak ere, behaketaren bidez talde bakoitzaren beharrizanaren arabera, bat edo beste berreskuratzea eta jolastea.

Jolas saio bakoitza hiru fasetan antolatzen da:

-Sarrera: Korruan eserita jolas kooperatiboen oinarrizko ideia eta helburua birgogoratuko dira (adiskidetsuki jolastea, elkar laguntzea, kooperatzea...) eta honen ostean, jokatuko den jolasaren azalpena emango da.

-Garapena: Jolasa azaldu eta jokatzea. 

-Berbalizazio-reflexioa: Borobilean jezarrita, esperientziari buruz hitz egingo da, sentimenduak, zailtasunak, sortu diren arazoak, kooperazioak dituen onurak, etab. aipatuz. Era honetan, ziklo bukaeran ikasleek autoebaluazio eta autokritikarako gaitasuna garatuko dute.
4.8. Gurasoekiko harremanak.

Haur Hezkuntzako URTXINTXA proiektuan irekitako bidetik jarraituaz, TXANELA proiektuan ere garrantzi handia ematen zaio haur, irakasle eta gurasoen arteko harremanari.

Haurren aprendizaia beren eguneroko bizitzan sustraituta dago, beren esperientzia eta bizipenetan sustraituta. Eskolan eta eskolatik kanpo egiten duten guztia elkar erlazionaturik dago, eta bi eremu horietan egiten duenak garrantzi handia du bere heziketarako.

Gurasoak eta irakasleak kontziente dira, bi ekintza hezitzaile hauek osagarriak direla eta izan behar dutela. Gurasoen inplikazioa eta partaidetza beraz, oso garrantzitsua da. Haurrarengan oso eragin baikorra sortzen dute eskola eta familiaren heziketaren arteko jarraipena bermatzen da.

Gurasoen erlazioa baikorra izan dadin, lehenik haurra hezi eta estimulatzeko era asko daudela kontuan hartu behar da. Beraz, gurasoen kolaborazioak ez du esan nahi, derrigorrez, beraien jokabidea edo haurrarekin erlazionatzeko duten estiloa aldatu nahi izatea. Ideia nagusia zera da: haur bati dagokionez, guztiek ikasi dezaketela erlazio horretan, hezitzaileak gurasoengandik eta gurasoek hezitzailearengandik. Epaiketetatik aldendu beharra dago. 

Era asko daude gurasoen partaidetza antolatu eta martxan jartzeko. Garrantzitsua hori egitea da, eta ez anekdotikoki, era antolatu eta planifikatu batean baizik.

TXANELA proiektuak harreman horri bultzadatxo bat eman asmoz eta ikastetxe bakoitzak dituen ohituren osagarri modura, hainbat tresna sortu ditu.

Txanela proiektuan gurasoekiko harremana bi zutabe hauen inguruan eraikitzen da: INFORMAZIOA eta ELKAR LANA.

Informazioari dagokionez, hiruhilabete bakoitzaren hasieran, epe horretan zehar landuko diren eduki nagusiei buruzko txostentxoa eskaintzen da irakaslearen gidan gurasoei helarazteko formatuan (pertsonaien gutuna, edukien deskribapena). Bestez unitate bakoitzaren garapenerako ELKARLANA (gaia garatu ahal izateko informazio liburuak, afitxak, argazkiak..., haurren bizipenen berri edukitzeko eskutitzatxoak...) eskatzeaz batera, gurasoek une horretan gelan lantzen ari direnaren berri eskuratzen dute. 

Proposamen hauek erabiltzerakoan, lehentasuna du bai haurrek eta bai gurasoek beren mailan ekar dezaketena oso baloratuta dela jakin dezaten, ekarpena nolanahikoa izanda ere. Gauza sinpleena konpartitzea baliagarria izan daiteke haurraren bizipenekin erlazioa badu.

Halere, egoera pertsonal-sozio-ekonomiko-kultural desberdinetan gurasoen partaidetza eta erantzuna ez da berdina izango, baina, garrantzi handia eman behar zaio hauen inplikazioa erraztu eta bideratzeari.

Bestalde, arreta berezia eskaini behar zaie euskaraz ez dakiten edota jakinda alfabetatu gabeak diren gurasoei, bakoitzak bere moduan (gaztelaniaz, frantsesez, edota bere euskaran) gutunak e.a. idatz ditzaten, hezitzailearen aldetik  ortografiari e.a. hainbeste garrantzi eman gabe. Testuinguru guztiek dute  zer edo zer eta zaitasunak zailtasun, irakaslearen abileziaren esku egongo da harreman horrek eman dezakeenari etekina ateratzea, merezi du eta.

(Eranskina 1: Hizkuntza arloak, globalizazioaren koadroan ikus daitekeen bezala, hartzen duen garrantzia dela eta, hona aipatu arloaren trataeraren laburpena.)

HIZKUNTZA ARLOarEN TRATAERA

ARDATZ METODOLOGIKOAK

Proiektu curricularraren Hizkuntzaren kontzeptzioa: eraikuntza soziala, komunikazioan garatua.

Marko orokorra

Hizkuntza komunikazio tresna bezala ikusten da TXANELA proiektuan, giza ekintza bezala, egoera desberdinetan eta funtzio desberdinetarako erabiliz eraikitzen dena. Hizkuntzaren garapenerako oinarriak, hizkuntza beraren erabilera esanguratsua eta erabilera horri buruzko hausnarketa izango dira. 

Komunikazio horrek hainbat baldintza bete beharko ditu hizkuntzaren jabekuntza bideratu ahal izateko: 

1. Komunikazio testuinguru aberatsa. Gela barruko eduki eta harremanen  inguru mugatua gaindituz, ahalik eta bizitzako eremu guztietako esperientziak eskaini behar dira.

2. Hizkuntzaren erabilera esanguratsua. Proposatutako ekintzen funtzionaltasuna, ikasleen behar eta interesekiko lotura, hizkuntzaren egiazko tresna izaera ziurtatu behar dira batetik. Bestetik, ikasketa prozesuarekiko koherentzia, hau da, jasotako ‘input’-aren eta produzitu beharreko ‘output’-aren bideragarritasuna ere ziurtatzea ezinbestekoa da.

Testu inguru aberats horietatik sortutako hizkuntz erabilera esanguratsuen trataeran, honako hiru ardatzen inguruan garatuko da ikaste-irakaste prozesuan: 

· Kalitateko elkarreragina. Hizkuntza eraikuntza soziala da; irakasle-ikasleek elkarrekin eraikitako testuinguruak, “partekatutako esparruak” (Artigal), ematen die esanahia hizkuntza formei. Beraz, elkarrekintza horren kalitateak garrantzi berezia du hizkuntzaren jabekuntza prozesuan eta kalitate hau bi esparrutan ziurtatu beharko dugu: harreman afektiboetan eta komunikazio ekintza eta jardueren egituraketa zehatz eta egokian. Arestian aipatutako taldekatze eta ikasgelaren kudeaketa ezaugarriek bideratuko dute ardatz hau.  

· Estrategien garapena. Hizkuntzen eraikitze prozesua ez da arau eta elementu linguistiko multzo baten ezagutzan oinarritzen baizik eta komunikazio estrategia eta estrategia kognitibo konplexuen garapenean. Ulermen eta ekoizpen estrategien lanketan oinarritu beharko litzateke hizkuntzaren inguruko lana. 

· Hizkuntzaren gainean, hausnarketa. Hizkuntzaren sistema formalaren lorpenerako, komunikazio egoera askotarikoetan sortutako hizkuntz datuak identifikatu, erlazionatu, antolatu, eta sistema hori agerrarazi egin behar da. Eskolaren erabilera baldintza mugatuetan garrantzi berezia hartzen du gaitasun metalinguistikoen garapenak. Erabileraren inguruko hausnarketa, hizkuntzaren bidez egiten dugun horretan sortutako forma eta erregelen inguruko gogoeta funtzionala, erabilera hori hobetzeko bide garrantzitsua izango da. 













Beraz, komunikazioa izango da irakaskuntza-ikaskuntzaren estrategia nagusia eta ondorioz, lan eduki nagusiak giza-erabilera desberdinak izango dira: (pertsonarteko harremanak, literatura, ikaskuntza, komunikabideak, instituzioekiko harremanak). Erabilera horietatik sortutako testuen lanketan eta komunikazio ekintzaren inguruko hausnarketan gauzatuko dira bai hizkuntz trebezia nagusien garapena, bai gramatikaren lanketa eta hizkuntz sistemaren kontzeptualizazioa.


Marko komun honen barruan garatuko da TXANELA proiektua.  Lehen Hezkuntza osoko eta ziklo desberdinetako proposamenak, adin bakoitzari dagozkion hizkuntz beharren arabera definitu eta sekuentzializatuko direlarik aipatutako giza erabilerak.

Eta marko honen barruan kokatuko dira ere curriculumeko hizkuntza desberdinak, erabilera eremu horiek hizkuntza bakoitzari dagokion komunikazio testuinguruaren arabera egokituz. TXANELA proiektua, proiektu eleaniztuna da, hizkuntz desberdinen curriculum integratua suposatzen duena. Curriculum integratu hau hizkuntzen interdependentzia printzipioan oinarritzen da (Cummins, 1979): Hizkuntza batean lortutako gaitasunak, beste hizkuntzetara transferitu egiten dira, baldin eta beste hizkuntza horietan komunikazio aukerak eta motibazioa ematen badira behintzat. 

Beraz, globalizatuta eskainiko ditugun gaztelania edo eta ingelerazko proposamenak deskribatutako hizkuntza ikuspegian eta ardatz pedagogikoetan oinarrituko dira ere. Hizkuntzen artean komunak izan daitezkeen edukien aldetik, aprendizaia prozesu sistematikoa euskaraz egingo da, beste hizkuntzetan aprendizaia horien transferentzia eta generalizazioa egiteko aukera emango duten esperientziak eskainiko direlarik.
Hona, hirugarren mailako 1. eta 2.  unitate didaktikoen  hizkuntzaren erabileraren araberako sekuentziaren koadroak (osatu gabe):

	DISKURTSOA 
	KOMUNIKA-ZIO ASMOA
	ERABILERA EREMU DESBERDINEI DAGOZKIEN AHOZKO NAHIZ IDATZIZKO TESTU MOTEN TRATAERA  Txanela 3.1.

	
	
	LITERATURA
	KOMUNIKABIDEAK
	IKASKUNTZA
	PERTSONARTEKO HARREMANAK

	
	
	ULERMENA
	EKOIZPENA
	ULERMENA
	EKOIZPENA
	ULERMENA
	EKOIZPENA
	ULERMENA
	EKOIZPENA

	INFORMAZIOZKOA
	DATUAK ADIERAZTEA

ESPERIENTZIA KONTATZEA

GERTAEREN BERRI EMATEA
	-Olerkiaren irakurketa eta interpretazioa.

- Ipuinaren irakurketa konpartitua.

-Ipuina. Egitura.

Atal bakoitzeko elementuak.

- Liburutegia aztertu eta liburuak sailen arabera antolatu.


	-Olerkia intonazio egokia emanez irakurri.

- Ipuinaren ekoizpena egitura kontutan harturik

- Toki deskribapena. (sekuentzia).


	
	
	-Azalaren behaketa konpartitua.

- Ikasnorabidearen interpretazioa.

-Azalpen testua ulertu.

-Mapa interpretatu

-Planoa interpretatu.

-Adierazpenak ideia nagusiaren arabera sailkatu. 

-Azalpen batean definizio egokia hautatu. 

-Alfabetoa/Hiztegia*

- Hiztegi fitxa

- Bideo bidez jasotako informazioa interpretatu eta hautatu.

- Artisten biografia*

Biografia komentatu


	-Herriaren kokapena azalpen testu txiki baten bidez adierazi.

- Herriko zerbitzuak ideia nagusiaren arabera sailkatu eta zeinuen bidez irudikatu. 

-Elementuak definitu

- Hiztegi fitxak osatu.
	-Testuak bereizi eta egilea nor den asmatu: egunerokoa, e-maila...

- Elkarrizketaren zatiak (ingelesez) interpretatu eta zerbitzu  edo kokalekuekin erlazionatu.
	-Egunerokoa. Datak.

- Ingelesez< elkarrizketak antzeztu



	
	ESPLIKATU EDO AZALTZEA
	
	
	
	
	Kontzeptuen azalpen didaktikoa


	
	
	Azalpena haur txikiei egokitzea.

	
	ZEREGIN/ PORTAERA AIPATZEA
	Pausuak

Instrukzioak  
	
	
	
	
	
	-Kalean bideratzeko instrukzioak ahoz adierazi.


	
	Gonbidapena

	
	
	Arauak
	
	
	
	
	
	-Hiritarren arauak  idatziZ eta ahoz adierazi


	
	

	ARGUDI-OZKOA
	IKUSPUNTUA EMATEA

HARTZAILEARENGAN ERAGITEA
	
	-Ipuinaren eztabaida*

- Ipuinari buruzko elkarrizketa. 

- Ipuinari buruzko iritzia idatziz.


	
	
	-Gure hizkuntzaren egoeraz gogoeta egitea.

- Bertsolaritzari buruz gogoeta egitea.
	Sintesi Galdetegia*

Iritzi Galdetegia

Gaiekiko eztabaida.
	
	Arauen zergatia argudiatu.

Argudiozko elkarrizketa*

	LUDIKO- ESTETIKOA 


	EMOZIOAK, FANTASIA, JOLASA, HAUSNARKETA ERAGITEA
	Komikia*

Abestia*

Asmakizuna*

Olerkia*

Bertsoa*

Jolas kanta*

Ipuina*

Hitz-jokoa*

Esamoldeak*


	Abestia errepikatu*

Olerkia*    “

Bertsoa*   “

Hitz-jokoa*

Esamoldeak erabiliaz Dramatizatzea. 


	
	
	Abestia (errimak)*

Bertsoa (errimak)*

Olerkia (hitz ezagunen identifikazioa)

Letra-zopa*

Gurutzegrama*
	Bertsoa osatu

Gurutzegrama osatu*
	
	Jolas Kooperatiboa*





	DISKURTSOA 
	KOMUNIKA-ZIO ASMOA
	ERABILERA EREMU DESBERDINEI DAGOZKIEN AHOZKO NAHIZ IDATZIZKO TESTU MOTAK  TXANELA 3.2

	
	
	LITERATURA
	KOMUNIKABIDEAK
	IKASKUNTZA
	PERTSONARTEKO HARREMANAK

	
	
	ULERMENA
	EKOIZPENA
	ULERMENA
	EKOIZPENA
	ULERMENA
	EKOIZPENA
	ULERMENA
	EKOIZPENA

	INFORMAZIOZKOA
	DATUAK ADIERAZTEA

ESPERIENTZIA KONTATZEA

GERTAEREN BERRI EMATEA
	- Liburutegi handi bati buruzko informazioa interpretatu.

- Ipuinari buruz elkarrizketatu.

Pertsonaien deskribapenaren atalak eta erabiltzen diren hitzak aztertzea.

Deskribapena ordenatzea. 

Deskribatzeko adjektiboak (sinonimoa eta antonimoa) aztertzea.


	- Lagunaren deskribapena idatzi .


	Berriak ematen duen informazioa modu egokian irakurri eta idatzi. 
	Iragarkia
	* Azalpen testua ulertu eta datu jakin batzuk atera.

* Bideo bidez jasotako informazioa interpretatu.

* Marrazkiek adierazten duten ideia nagusia hautatu.

Historia testu bat ulertu eta irudiak testuarekin erlazionatuz kronologikoki antolatu. 

Alfabetoa/Hiztegia*

Azalpen testuan zehaztasunak ulertu ote diren konprobatu.

Artisten biografia*
	Informazioa, kontzeptu maparen bidez adierazi.

- Jasotako informazioa azalpen testu labur batean idatzi..

Alfabetoa/hiztegia*


	- Elkarrizketatu*


	Egunerokoa.*

- Ingelesez leku  jakin batean eman daitezkeen elkarrizketak  sortu. 

	
	ESPLIKATU EDO AZALTZEA
	
	
	
	
	
	
	
	Argudiozko elkarrizketa*

	
	ZEREGIN/ PORTAERA AIPATZEA
	Pausuak

Instrukzioak  
	
	
	
	
	Jarduera aginduak*

Eskulanak*

Errezeta.

Activity instructions
	
	
	Gonbidapena

	
	
	Arauak
	
	
	
	
	
	
	
	

	ARGUDI-OZKOA
	IKUSPUNTUA EMATEA

HARTZAILEARENGAN ERAGITEA
	- Ipuina, irakurri eta baloratu.


	- Ipuinaren laburpen tentatazilea idatzi.

- Ipuinari buruzko iritzia idaztiz adierazten. 


	
	
	- Gure hizkuntzaren egoeraz gogoeta egitea.
	Sintesi Galdetegia*

Iritzi Galdetegia

Gaiekiko eztabaida.
	
	Argudiozko elkarrizketa*

	LUDIKO- ESTETIKOA 


	EMOZIOAK, FANTASIA, JOLASA, HAUSNARKETA ERAGITEA
	Komikia*

Abestia*

Asmakizuna*

Olerkia*

Bertsoa*

Jolas kanta*

Ipuina*

Hitz-jokoa*

Txisteak


	Abestia errepikatu*

Olerkia*    “

Bertsoa*   “

Hitz-jokoa*

Esamoldeak eta bertsoa uztartuz antzeztea. 

*Txisteak kontatu.

- Ipuina aitzakia, sentimenduei buruzko ahozko hausnarketa egitea.
	Aldizkari azala*
	
	Abestia (errimak)*

Bertsoa (errimak)*

Olerkia (hitz ezagunen identifikazioa)

Ipuin Izenburuak

Letra-zopa*

Gurutzegrama*
	Bertsoa osatu

Abestia ordenatu

Gurutzegrama osatu*
	
	Jolas Kooperatiboa*

Jolasa*


AHO HIZKUNTZA

“Hizkuntza beste edozer gauzaren gainetik, besteekin komunikatzeko era sistematiko bat da, bestearen eta norberaren ekintzak bideratzeko, elkarren arreta suspertzeko, ekintzak eragiteko...”

Jerome Bruner, “El habla del niño: aprendiendo a usar el lenguaje”.

Ikuspegi komunikatiboa ardatz, Lehen Hezkuntzko praktikan aho hizkuntza (baita idatzia ere zenbaitetan), zehar lerro modura trata dezakegu. Hau da, uneoro edozein arloren lanketan erabiltzen den tresna beikularra dugu. Hizkuntzaren erabilpen etengabe hau, aztertu eta antolatu, eta tokian tokiko egokitzapenak eginez, HIZKUNTZA arloaren hainbat eta hainbat eduki bideratzen dira (nahiz kontzeptuzkoak, nahiz prozedurazkoak, nahiz jarrerazkoak).

Hizkuntzaren ikuspegi interaktiboak gidatzen du TXANELAren lan proposamena arlo honetan. Hizkuntza, elkar ekintzan erabiliz, besteekin gauzak egiteko erabiliz, ikasten da. Hizkuntzaren gramatika elementuak ez dira era abstraktuan garatzen, alderantziz, esanahia duten neurrian, konpartitutako ekintzen testuinguruan txertatuta agertzen direnean bakarrik jasotzen ditu haurrak.

Ikuspegi honen ondorioz, hainbat testuinguru eta egoera biziak eta komunikazio mailan ahalik eta aberatsenak eskainiz ziurtatu nahi izan da hizkuntzaren garapena. Ikaslearen produkzioak beraz, ahalik eta naturalena eta eguneroko bizitzarekin eta interesekin lotuena behar du izan; baina aldi berean irakaslearen lanak ere oso esplizitua, kontzientea, intentzionala eta sistematizatua izan behar du.

TXANELA proiektuan, hiru esparru nagusitan garatzen da ahozko hizkuntza lantzeko proposamena:

1. Gelako eguneroko bizitza.

Hizkuntzak zehar lerro trataera garbia du: gelako edozein ekintza eta gertaeratan hizkuntzaren lanketa bideratzen da. Taldearen bizitzako egunero errutinen esparruan hizkuntzaren  garapenerako gune aberatsa dugu: denbora-espazioaren antolaketa, lanaren banaketa eta antolaketa, harreman arrunten garapena. Eguneroko errutina hauek ritualizatuz eta ondo egituratuz, oinarrizko hizkuntza egiturak ziurtatzen dira. 

2. Ezagutzen eraikuntza. Txanelaren ikuspegi eraikitzailearen arabera aprendizaia zeregin soziala da, elkarrekin eraikitzen da. Kontzeptu berriak barneratzeko, haiek jasotzea eta  errepikatzea ez da nahikoa, berbalizatu egin behar ditugu, gure hitzetan jarri, beste norbaitekin konfrontatu: ezagutzak elaboratzeko gure kideekin eta guk baino gehiago dakiten horiekin hitz egin behar da.  Irakaskuntza prozesu osoan, ahozkotasuna giltzarri da.  Txanelak informazio diskurtsoaren inguruko ahozko testu generoen trataera bideratuko du, bereziki jarduera bakoitzaren hizkuntza eskakizunak kontuan hartuz jardueraren prozedurak garatzeko unean. 
.- Taldeko elkarrizketa.

Haurrak helduarekiko elkarrizketan du hizkuntzaren garapenerako tresna nagusia. Eskola giroan, elkarrizketa hori nahi baino gehiagotan talde mailan garatzen da. Taldeko elkarrizketa horri garrantzi handia ematen zaio TXANELA proiektuan eta ahalik eta komunikazio momenturik aberatsena bihurtu dadin, ondo egituratutako

eta gidatutako proposamenak egiten dira. Haurrak garatu beharreko hizkuntza funtzio inguruan sortzen da elkarrizketa. Funtzioak definitzeko orduan, Joan Tough-en sailkapena (Lenguaje, conversación y educación. Visor, Madrid 1989) hartu da oinarri bezala. Tough-ek eskola testuinguruko komunikazio egoeren analisia egin ondoren, honoko hizkuntza funtzio nagusiak proposatzen ditu, bakoizten azpi funtzioak ere zehazten dituelarik:

1. Norbere buruaren baieztapena.

2. Norberaren edo besteen ekintzen bideratzea.

3. Oraingo eta lehen bizi izandako esperientzien kontaketa.

4. Arrazonamendu logikoa.

5. Iragarri.

6. Proiektatu.

7. Imajinatu.

Funtzio hauen etengabeko lanketa esplizitua eta inplizitua proposatzen da TXANELA proiektuan. Liburuaren azaletik hasi ( behaketatik hipotesiak formulatzerainoko bidea eginaz), eta konpartitzen diren jarduera gehienetatik jarraituaz (ipuian, olerkiak, inguruneko behaketa/konparaketak...). Gidoi hau era malguan eta komunikazio tresna bezala erabili beharko luke irakasleak.

3.- Literatura.

Literaturaren inguruan eginiko irakaskuntza eta ikaskuntzak ikasleen ahozko nahiz idatzizko komunikaziorako trebezien garapenean eragin zuzena du. Hori dela eta, Txanela proiektuak garrantzi berezia eman dio literatura atalari eta bereziki ikasleak ahozko literaturarekin zerikusia duten genero edo azpigeneroekin harremanetan jartzen ditugu: abestiak, jokoak, asmakizunak, bertsoak, txisteak, esaera zaharrak, ipuinak edo eta poemak buruz ikasten, esaten, abesten, errezitatzen, asmatzen... Horrek guztiak entzuteko eta hitz egiteko gaitasunean eragingo du: hitz eta esamolde berriak deskubritzen eta bereganatzen lagunduko dio ikasleari eta baita ahozko komunikazioak berezkoak dituen elementu prosodikoak (intonazioa, azentua,  ahoskera, etab.) nahiz keinuzkoen esanahia egoki ulertzen eta nork bere erabileran txertatzen ere.

Bestalde, ahozko literatura abiapuntu sendoa dugu euskalkien trataerarako. Ahoz ahoko transmisioaren bidez iritsi diren literatur lanak  dira hizkuntz aldaera gehien islatzen dituzten testuak. Testu horiek zer esaten eta nola esaten duten aztertze lanak nahiz haiek errezitatzeak edo eta buruz ikasteak norberarena ez den beste euskalkien oinarrizko lexikoaren jabekuntza erraztuko dio ikasleari, eta, horrekin batera, baita euskalki horietan ematen diren mezuen oinarrizko ulermen maila ere. 

Hizkuntza idatziaREN TRATAERA

Aipatutako ikuspegi komunikatibo-eraikitzailetik, honako hauek dira hizkuntza idatziaren trataerarako ardatzak Txanela proiektuan: 

1. KOMUNIKAZIO IDATZIA HELBURU

Hizkuntza idatzia komunikazio sistema berezia kontsideratzen da bere funtzio eta ezaugarri propioekin eta haren lanketarako abiapuntua bizitza errealean, edozein komunikazio eremutan, sortzen diren idatzizko erabilerak izango dira. Idatziak ahozkoak betetzen ez dituen funtzioak ditu gure gizartean: memoria gordetzea, kontrol soziala, informazioa bildu, antolatu eta gogoratzea, etab. Funtzio horiek egoera desberdinetan ematen dira, erabilera testuinguru desberdinetan, eta bakoitzean bai forma eta bai eduki aldetiko ezaugarri bereziak dituzten testu motak sortuko dira. Testu mota horiek izango dira gure langai nagusia. Ikuspegi honetatik, ez dago hortaz irakurketa-idazketa isolatutako aprendizaia bezala tratatu beharrik, gelako bizitzan era naturalean integratutako edukia izango baita, arlo guztiak besarkatuz eta gela barruan nahiz gelatik kanpo sor daitezkeen harreman sozialetan integratuz. Horietaz baliatzea da kontua, egiten dugun guztia era egituratuan eta zuhurrean antolatuz aprendizai une bilakatzea. Erabilera hauetako bakoitza aztertuz, bideratzen duen mezu idatziaren ulermen/ekoizpen prozesua identifikatu, eta hari lotutako eduki multzoa eta jarduera proposamena egingo da., 

2. IKASLEAREN BILAKAERA PROZESUA: PAUSU BERRI BAT IBILBIDE LUZEAN

Ikuspegi eraikitzailearen ildotik garatzen da, esan bezala, TXANELA  proiektu kurrikulara. Honenbestez, hizkuntza idatzia ikasleak eraikitzen duen ezagutza gisa kontsideratzen dugu eta beraz, jaiotzeko momentuan hasi eta bizitza osora hedatzen den etengabeko aprendizaia bezala hartzen dugu. ikaslearen prozesuaren ikuspegitik abiatutako aprendizaia bideratuko da, etengabeko bilakaera prozesu gisa, ikasleen aniztasuna errespetatuz eta idatzizko jarduerak bakoitzaren garapen erritmoari egokituz. 

Ikuspegi honen ondorioz, ez dago irakurketa-idazketaren hasierarako metodo edo eta planteamendu didaktiko itxi bat Lehen Hezkuntzako Lehen Ziklora mugatzen dena, baizik eta Haur Hezkuntzatik Bigarren Hezkuntzaraino ikuspegi eta metodologi oinarri berberak erabiliko dira, etapa bakoitzean eduki desberdinek pisu desberdina hartuko badute ere. Ikuspegi integratu honetan adibidez, dezifraiak pisu berezia du Lehen Zikloan baina gerora ere irakurketa azkarra eta eraginkorra lortu ahal izateko, kodea lantzen jarraituko dugu. 

Lehen Hezkuntzako 2. zikloko lan nagusia, 1. zikloan ezarritako oinarrizko trebezien sendotze lana da; ikasleari daraman eraiketa prozesu horretan hurrengo pausua ematen laguntzea, hain zuzen ere. Horretarako oso garbi izan behar dugu aurretik egindako bidea. Haur Hezkuntzatik hasi eta 1. zikloan zehar, esan bezala, ikaslea abiapuntu duen planteamenduan oinarrituta garatu da irakurketa-idazketaren hasierako prozesua. Honek 3. mailako lanari aurre egiteko momentuan argibide batzuk ematen dizkigu,bide horretan lanean jarraitzea baita gure eginbeharra.  
	idatzia
	objetua abiapuntu
	ikaslea abiapuntu

	NOiz?


	Ikastolaren erabakia; Aprendizaia zerotik hasi 5 urte edo eta 1. mailan.
	Jaiotzetik hasten da; Aurrezaguerak kontuan hartu behar dira.

	zer?
	Idazketa kodea: Forma.
	Hizkuntza idatzia: Esanahia.

	helburua


	Dekodifikazioa: 

Esaten  duguna idatzi.
	Komunikazioa; idatzizko mezuak jaso eta eman.

	ABIAPUNTUA
	Grafia-fonema lotura. 
	Idatziaren erabilera eta harekiko interesa. 

	PROZESUA


	Dekodifikazioa lehendabizi, ulermena, adierazpena ondoren.
	Estrategia guztiak batera garatzen dira. Irakurriz-idatziz iristen da ikaslea grafia-fonema loturara.

	denboralizazioa
	Mugatutako epea: hasi/bukatu.


	Etengabeko prozesua. 

	oinarria


	Pertzepzioa eta motrizidadea: dezifratu.
	Estrategia kognitiboak: pentsatu (dezifraia barne).

	SEKUENTZIAZIOA
	Sistemaren elementuen progresioa: errazenetik zailenera.
	Haurraren garapen prozesua: Ontogenesia.

	bilakaera
	Kuantitatiboa: Elementuak gehitzen.
	Kualitatiboa: Hipotesiak aldatzen.

	LAN UNITATEA
	Hitza/esaldia.
	Komunikazio ekintzak: Testuak haien testuinguruan.

	IRAKASLEAREN LANA


	Irakatsi: Ezaguera transmititu.
	Jabetzen lagundu: Idatzia elkarrekin eraiki; ulermen/ekoizpen prozesuak bideratu.

	IKASLEAREN LANA
	Ikasi—trebatu.
	Idatzia ikertu, aztertu; Kodea aurkitu, komunikazioan garatu.


3. TREBEZIA IDATZIEN GARAPENA

Irakurketa idazketa ez dira abilezia sinpleak (dekodifikazioa/transkripzioa); prozesu kognitibo konplexuak dira; idatzia ahozkoaren transkripzio hutsa baino askoz ere gehiago baita. Irakurtzeak eta idazteak, funtzio sozial bati erantzuteko testuen ulermen/ekoizpen prozesu konplexua suposatzen dute beti. Kodifikazio eta dekodifikazio abileziak garrantzizkoak dira, jakina, baina idatziak irakurle/idazlearen aldetiko esanahiaren eraiketak prozesu aktiboa suposatzen du, eta prozesu horretan dezifraiarekin zerikusi gutxi duten estrategia kognitibo multzoa dago inplikaturik. Irakurketa ulermenerako estrategiak, hala nola: aurrezagueren aktibatzea, hipotesiak, inferentziak, edo aurreikuspenak egitea, sintesia eta balorapen kritikoa, etab. Edo eta ekoizpen estrategiak: planifikazioa (kontestualizazioa eta edukiaren egituraketa), testualizazioa, idatziaren berrikusketa eta zuzenketa, etab. Guztiak dira hizkuntza idatziaren irakaskuntzaren hasiera-hasierako eduki, dekodifikazioarekin etengabeko interakzioan daudenak eta batera irakatsi beharrekoak. 

Honenbestez, trebezia idatzien garapena -irakurketa eta idazketaren garapena-, ondorengo ardatz metodologikoetan oinarrituko da: 

· Irakurketa interaktiboa: 

Irakurketa irakurle eta testuaren arteko komunikazio ekintza bezala, irakurlearentzat problemen ebazpena bezala, ikusten da. Irakurritakoaren ulermena, irakurleak egiten duen eraiketa lanaren ondorioa da eta horretan bi ardatzekin jokatzen du: testuko informazioa ahalik eta azkarren eta zehatzen jasotzeko trebeziak (dekodifikazioa oinarri dutenak), eta informazio hori prozesatzearen eta testuko informazio berriak bere aurre-ezaguerekin lotzearen eginkizun kognitibo aktiboa bideratuko duten ulermen estrategiak.

Esanahia eta dekodifikazioa beti gertatzen dira elkarrekin irakurketa lanean, dekodifikatzeko bide bakarrik ez baitago: irakurle trebeak ez du inoiz soinu-letra korrespondentzi soila egiten, elementu desberdinak hartzen ditu kontuan transkripzio ahalik eta eraginkorrena egiteko. Batetik, ezaguera fonologikoa erabiliko du, hizkuntzaren errepresentazio alfabetikoaren ezagutza. Bestetik, hizkuntz egituraren ezaguera metalinguistikoa erabiliko du, hitz baten ondoren zein hitz gerta daitekeen aurreikusteko. Hainbat hitz ordea, era globalean errekonozituko ditu, haien irudia memorian gordeta baitu. Azkenik, bere aurrezaguerak eta irakurketaren testuingurua erabiliko ditu, etorriko dena aurreikusteko, eta hitz ezezagunak interpretatzeko. Irakurketa lanak elementu horiek guztiak biltzen ditu eta dekodifikazio prozesuan guztiek dute eragina. 

Honenbestez, irakurketa prozesu konplexu gisa kontsideratzen dugu eta bere osotasunean lantzen dugu. Irakurtzeak beti ere, hiru aldetiko informazioarekin jokatzea suposatzen du: kodearen korrespondentzia erregelak batetik, testuaren informazioa bestetik eta irakurlearen aurrezaguerak, (komunikazio testuinguruarekiko, gaiarekiko, etab.) eta estrategiak hirugarrenik. Esanahiaren eraiketa honetan, ulermen estrategien ahozko lanketak garrantzi handia izango du TXANELA PROIEKTUAN. 


· Testu pedagogia:
Idazketaren kasuan ere, ahozkoa idatzira ekartzeko prozesua baino gehiago dago tartean. Hemen ere, prozesu kognitibo konplexuak daude nahasiak eta beraz, idazketa ere ikuspegi integratu horretatik lantzen da TXANELA proiektuan,  esanahitik abiatutako mezuaren eraikuntza lana bezala. Komunikazio ekintzaren helburua eta testuingurua, adierazi nahi dugun edukia eta horien ondorioz erabiliko ditugun hitzak eta formak banaezinak dira idazketaren jabekuntza prozesuan. Orokortasun honi heltzeko bide bakarra, idatzia komunikazio ekintzetan oinarrituta lantzea da. Norbaiti, zerbait egiteko, egoera jakin baten ondorioz erabiliko dugu hizkuntza idatzia. Komunikazio unitatea den hizkuntz zatia hartzen dugu langai: testua, ez esaldia edota hitza, eta egoeraren arabera sortutako testu mota desberdinekin lan egingo dugu.

Testuok eraikitzeko beharrezko diren ekoizpen estrategia guztiak era integratuan landuko ditugu, testuaren ezaugarri guztiak: egokitasuna, koherentzia, kohesioa, zuzentasuna, kontuan hartzen ditugularik ere. Hauek dira ekoizpen estrategia nagusiak: 

· Planifikazioa

Idatziko duguna pentsatu egiten dugu, prestatu. KONTESTUALIZAZIOA eta egituraketaren inguruko lanketa egingo dugu: Zer, zertarako, norentzat, nola. 

a) Egoera aztertu: Nork irakurriko du? Nolakoa da irakurlea? Zer daki gaiari buruz? Zer lortu nahi dut? Nola nahi dut nire burua aurkeztu idazle bezala? Zein da medioa? (eskutitza, egunkaria, oharra paretan, faxa...).

b) Ideiak sortu: Gaiari buruzko ideia bilduma egin. Norberaren ezagueretan oinarriturik edo eta  hainbat informazio iturritan bilatuz. Zer esan nahi dugu? 

c) Ideiak antolatu: Jasotako ideia horiek guztiak testuan ordenatu, irakurlearentzat logikoa eta ulergarria eginez. Ideia zerrendak egin, multzokatu, informazioa sailkatu, dagokion testu motaren eskemak erabili, mapa kontzeptualak eraiki...

Une honetan, aho hizkuntzaren lekua garrantzi handikoa da. Talde lanean  egingo da testuaren planifikazioa. Idatziak hizkuntzaren erabilera elaboratuagoa, tresna kognitibo konplexuak eskatzen ditu, elkarrizketak, berbalizazioak, elkarlanak, hauen bideraketan laguntzen du. Ikus ditzagun bi testu moten inguruko planifikazio proposamena: 

· Idazketa:

TESTUALIZAZIOAREN unea da. Kodifikazioak izango du hemen bere lekua baina ez bakarrik; Idatziak hizkuntza zehatzagoa, zuzenagoa, egituratuagoa eskatzen du eta beraz, hizkuntza sistema beraren lanketarako unea sortzen da hemen. Elkarrekintzan egingo dira lehenengo hurbilpenak, irakasleek “idazkari” lana egingo dutelarik, hainbat kasutan.

· Berrikusketa:

Idaztea ez da gauza espontaneoa. Prozesu rekutsiboa da, idazterakoan behin eta berriro atzera jotzen dugu. Atzera jotze eta etengabeko zuzenketa prozesu hori normala da, edozein idazlek egiten duena. Ohitura hori hartu beharra dago.  Hainbat testu ekoizpen lanetan, lehenik zirriborroa idatziko dugu eta gero aurreko hiru operazioen egiaztapena bilatuko dugu testuan. TXANELA proiektuan, elementu ezberdinen analisia proposatzen da forma eta eduki mailan, ez bakarrik azalekoa (kodifikazioa e.a.).

· Edizioa:

Txukun idatzi, orrian antolatu, ilustratu, dokumentu atsegina lortu... Testu bakoitzaren zereginaren arabera lan honen esparrua aldatuko bada ere, idatziarekiko motibazioa eta interesa suspertzeko unean egindako lanaren balorapen baikorra lortzea eta gizarte mailan eragina izatea garrantzizkoak dira. Txanelan, proposatzen diren hainbat lanetan, proiektu izaera dutenetan batik bat,  edizioari dagozkion ezaugarriak landuko dira. 

 (Ikus ekoizpen estrategiak koadroa).









4. IDATZIA ERAIKUNTZA SOZIALA 

· Idatziaren eraikuntza elkarreragilea

Jabekuntza prozesu honetan elkarlanak izugarrizko garrantzia hartzen du. Esanahia eta formaren negoziazioan datza aprendizaia. Idatzia partekatutako jardueretan eraikiko da. Helduarekiko harremanetan, helduak emango baitio haurrari idatz ekintzaren eredua, irakurtzerakoan eta idazterakoan zer egiten dugun erakutsiz. Eta haurren arteko harremanetan ere, idatziarekiko ezagutzak eraikitzeko lanean, hizkuntza komuna baitute, helduek kostatuta jarraitzen duguna. TXANELA proiektuan idazteko zein irakurtzeko eginkizun desberdinetan era askotariko kudeaketa proposamenak eskaintzen dira, irakasleak zuzenean modelatutako jardueretatik hasi eta ikasleak autonomi osoz egiten dituen lanetaraino. Ondoko koadroan ikus daitezke elkarrekintza eredu desberdinak eta haien ezaugarri nagusiak: 



· Familiarekiko harremanak

elkarlan honetan familiaren garrantzia oso handia da. Irakurle-idazle eredua etxean izateak trebezia idatzien garapenean eragin zuzena du. Hasierako etapetan haurraren aprendizaia bere eguneroko bizitzan sustraituta dago, bere esperientzi eta bizipenetan sustraituta. Ikastolan eta ikastolatik kanpo egiten duen guztia elkar-erlazionaturik dago, eta bi eremu horietan egiten duenak garrantzi handia du bere heziketarako. Zentzuen eta esanahien bilaketa gunea da bai eskola barrua eta bai eskola inguratzen duen guztia. Ezinbestekoa da hortaz, ikastolaren eta familiaren arteko harreman giro egokia eta erraza ahalbideratzea. Eta harreman horrek komunikaziorako, eta bereziki hizkuntza idatzia garatzeko aukera ezin hobea eskaintzen digu. 

Ezin dugu irakurle ez den gurasoa irakurle bihurtu seme-alaben aitzakiaz,  baina bai ikastolatik familiaren irakurketa-idazketa ekintzak bultzatu; haurrarekin batera egin beharreko “etxeko-lan” txikiak eskatuz (informazio bilketa esperientzien berri ematea...).  Gurasoen, familiaren partaidetza era planifikatu eta antolatu batean ziurtatuz, haurraren idatziarekiko motibazioa eta aprendizaia prozesua areagotzea lortuko dugu. 

Unitate didaktikoaren sekuentzia tematikoan zehar eta blokez bloke zehazturik, arlo desberdinetan landuko diren edukien azalpena duen TRESNA da. 





UNE DESBERDINETAN ETA ERA DESBERDINETAN 





Zertarako da? 





Zein dira uneak eta erak?





    Noiz eta nola erabiltzen da?





Haurrak ikasketa prozesuaren une desberdinetan lantzen eta ikasten ari denaren kontzientzia hartzeko eta ondorioz APRENDIZAIAREN AUTO ERREGULAZIORAKO LAGUNTZA IZATEKO.





BLOKE BAKOITZAREN GARAPENEAN, BLOKEAREN IRAKURKETA HORIZONTALA POLIKI-POLIKI EGITEN HASIAZ. 





LEHEN USTIAKETA, INGURUNEARI DAGOKION BLOKE BERTIKALERA MUGATUAZ. 





UNITATEA BUKATZERAKOAN, UNITATEAREN IKUSPEGI OROKORRA HARTZEKO ASMOZ,  IRAKURKETA BERTIKALA NAHIZ HORIZONTALA EGINEZ.





IKASNORABIDEA





Zer da? 





Zer da? 





Unitate didaktikoaren sekuentzia tematikoan zehar eta blokez bloke zehazturik, arlo desberdinetan landuko diren edukien azalpena duen TRESNA da. 





    UNITATE DIDAKTIKOAREN EGITURA

  Hasierakoak





 Azalaren behaketa


 Komikia. Gaiaren kokapena.


 Aurre ezagutzak 


 Proiektua . 


 Ikasnorabidea





Garapena





 Gaia atalez atal arlo desberdinak landuz


 Hausnarketa





Sintesia





Gidaliburua





Unitate didaktikoak





 Irakurgaiak


 Abestien Cda


 Material osagarria


 Hizkuntzako lan koadernoak


Bideoa


 CDROM-a


 Musikako lan koadernoa


 Musikako jardueren Cd-a 





MATERIAL


GLOBALIZATUAK





MATEMATIKA 








PROIEKTU KURRIKULARRA





 Ikaslearen liburua. 


 Lan koadernoak


 CDROMa





Gidaliburua





EUSKARA (Ahozko h./H.Idatzia)





INGURUNE FISIKO-SOZIALA








KOMIKIA/


INTERESGUNEA





BESTE HIZKUNTZAK


Ingelesa


Gaztelania





ARTE H.


Musika


Plastika


Dramatizazioa





ZEHAR-LERROAK


EUSKAL DIMENTSIOA





KOMUNIKAZIO ERAGINKORRA





ERABILERA ESANGURATSUAK





TESTUINGURU ABERATSAK





ELKARRERAGINAREN EGITURATZEA





ESTRATEGIEN GARAPENA





HIZKUNTZAREN GAINEAN HAUSNARKETAA





HIZKUNTZAZ JABETZEA





KOMUNIKAZIOA ETA ERREPRESENTAZIOA





ERABILERA





Erabilera eremuak





PERTSONARTEKO HARREMANAK





IKASKUNTZA 





KOMUNIKABIDEAK





AHOZKOA


HITZ EGIN





ULERMENA





EKOIZPENA





AHOZKOA


ENTZUN








IDATZIA


IRAKURRI








IDATZIA


IDATZI





HAUSNARKETA 





TESTUA : LAN UNITATEA





hizkuntza





LITERATURA 





KODE


IDATZIA


FONOLOGIA





MORFOSINTAXIA





LEXIKOA





TESTU EGITURAKETA





	( Unitate guztietan errepikatzen diren testuak. 





ULERMEN ESTRATEGIAK





IRAKURRI AURRETIK





IRAKURRI ONDOREN





IRAKURRI BITARTEAN





Motibazioa 


Euskarria aztertu


Helburua finkatu


Aurrezaguerak aktibatu.


Beste testuekin erlazionatu.


Gerta daitekeenaren antizipazioa : hipotesiak.





Sintesi eta asimilazio estrategiak.


Aplikazioa.


Generalizazioa.








Antizipazio estrategiak irakurketan zehar


Hipotesiak egiaztatu.


Inferentziak egin


Hitzen eta bere esanahien interpretazio globala.





(GAIA)


TESTUA








EKOIZPEN ESTRATEGIAK





IDATZI BITARTEAN





IDATZI AURRETIK





PLANIFIKAZIOA





TESTUALIZAZIOA





- Edukia garatu.


- Hizkuntz  forma egokiak bilatu.


- Kodifikatu.





- Komunikazio egoera /asmoa aztertu.


- Sormena landu (ideiak sortu)


-  Ideiak antolatu. 





(GAIA)


TESTUA








IDATZI ONDOREN





BERRIKUSKETA 





- Egokitasuna.


- Koherentzia


- Kohesioa


- Zuzentasuna





EDIZIOA





- Maketazioa. 


- Irudia


- Kaligrafia

modelatua

Irakasleak irakurketa trebearen eredua eskaintzen 

Ikaslearen ahalbideetatik at zabaltzen du testuaren 







trataera. 

Ika







slea testu mota desberdinekin harremanetan  







jartzen du.







 







 







Partekatutako Idazketa

Idazketa estrategiak irakasten ditu.

Idazketa prozesuaren ulermena 







zabaltzen du. 

Irakasleak idazten du.







 







Ozeneko idazketa/Idazketa modelatua

Irakasleak idazketa trebearen eredua 

Ikaslearen ahalbideetatik at zabaltzen du 

Ikaslea testu mota desberdinekin 

Idazketa askea/nork bere 







idazketa







 























Ikasleak gaia aukeratzen du.







 























Ikasleak bere berezko mailan praktikatzen 







du.







 























Praktika denborak erak







usten dio 







idazketaren balioa.







 







Gidatutako irakurketa







 























Irakasleak prozedurak indartzen ditu.







 























Irakasleak ikaslea bultzatzen du galdetzea 







eta eztabaidara.







 























Irakasleak gidari lana egiten du.







 























Ikasleak irakurtzen du







 























Ikasleak estrategiak praktikatzen d







itu.







 























Ikasleak independientzia eraikitzen du.







 







Elkarrekintzako irakurketa







 























Irakasle eta ikasleak testua aukeratzen 







dute.







 























Irakasle eta ikasleak irakurketa partekatu 







egiten dute.







 























Irakasleak ikaslea irakurtzera animatzen 







du







, honek ahal duenean.







 







Partekatutako irakurketa







 























Irakurketa estrategiak modelatzen ditu. 







 























Irakurketa estrategiak irakasten ditu.







 























Irakurketa prozesuaren ulermena zabaltzen 







du. 







 























Irakasleak irakurtzen du. 







 







Irakurketa askea/nork bere irakurketa







 























Ikasleak testua aukeratzen du.







 























Ikasleak bere berezko mailan praktikatzen du.







 























Praktika denborak erakusten dio irakurketaren 







balioa.







 







Gidatutako Idazketa







 























Irakasleak prozedurak indartzen ditu.







 























Irakasleak ikaslea bultzatzen du galdetzea 







eta eztabaidara.







 























Irakasleak gidari lana egiten du.







 























Ikasleak idazten du







 























Ikasleak estrategiak praktikatzen ditu.







 























Ikasleak independient







zia eraikitzen du.







 







 







Elkarrekintzako Idazketa







 























Irakasle eta ikasleak gaia aukeratzen 







dute.







 























Irakasle eta ikasleak idazketa 







partekatu egiten dute.







 























Irakasleak ikaslea 







idaztera animatzen 







du, honek ahal duenean.







 












